
Rageşîya 
Îran – Tirkîyê

ŞERÊ mezhebî yê li Rojhilata Navîn, 
destêwerdanên Îranê yên li Iraq, Sûrîyê 
û Yemenê hevpeymanîya wê ya digel 
PKKê bûye yek ji wan sedemên rageşîya 
Îran û Tirkîyê. RÛPEL-4  

MUSA KAVAL 

Metirsî lihember 
gelê kurd

>03 EKREM ÖNEN

Çima kurd bi serê 
xwe beşdarî civîna 
Cenev IV nabin ? 

>06

SEROK BARZANÎ 
NAVBEYNKARÎYE DIKE
> BARZANİ: DÎVÊ DEMİRTAŞ BÊ BERDAN

Serokê Herêma Kurdistanê Mesûd Barzanî berîya serdana 
xwe ya li Tirkîyê aşkere kir Erdoğan hewlaka baş nişan da 
û xwast ku sîyasetmedarên tirkan û kurdan bîne cem hev. 
Divêt jibo prosesa çareserîyê Hevserokê HDPê Selahattin 
Demirtaş û parlamenterên HDPê bihêne serbest berdan.

> HDP JI NAVBEYKARÎYA BARZANİ KÊFXWEŞ E

Dihête çaverêkirin Serok Mesûd Barzanî bo dubare dest-
pêkirina proseya çareserîyê navbeynkarîyê bike. Herwiha 
nûnerên  HDPê jî aşkere dikin ku ew daxûyanîyên Barzanî 
di cî de dibînin û daxwazê ji wî dikin k udi danûstendinên 
xwe yên digel hikûmetê de pirsa kurdî bîne rojevê. 

PROSEYA ÇARESERÎYE 

HEVPEYVÎN

Cîyê YPG azad dike 
dikeve bin hukmê rejimê

“Bi dehan xortê dijberî xwe yan dijberî 
rejîma Esed, ku hevpeymanê wan e, li 

kolanan kuştin û bi dehan sirgûn kirin û 
avêtin zindanên xwe û serwendayî kirin.”

S3

NÛÇE

Sazîyên ziman û hunerê 
dihêne girtin

Piştî derbeya leşkerî gelek sazîyên kurdî 
hatin qedexe kirin. Kayyumê Şaredarîya 

Bajarê Mezin ê Amedê jî hatine tayîn kirin jî 
gelek komeleyên ziman girtin.

S8

REFERENDUM

Dê kurd çi bêjin?
Bangeşeyên referandûmê dest pê kirin 
partî, daxwazê ji gel dikin ku herin ser 

sondoqan. Komek rewşenbîr û nivîskarên 
kurd jî bang li rayagiştî ya kurdan dikin ku 
nerin ser sindoqan. 

Çemê 
Dîcle  - Kanal 
Hewlêr

Bargiranîya 
Bawerîyê derket

AKADEMÎSYEN Abdullah Kıran, behsa 
grîngîya Çemê Diclê bo Herêma Kurdis-
tanê dike û aşkere dike ku Herêma Kur-
distanê dikare bi navê kanal Hewlêr ava 
Dîcle bine paytextê Kurdistanê. RÛPEL-9

NİVÎSKARÊ kurd Hoşeng Osê a bi 
navê Bargiranîya Bawerîyê ji weşanên 
Weşanxaneya Sûwalê derçû. Osê di ro-
mana xwe de behsa şerê navxweyî yên 
Sûrîyê û aktorên  şerî dike. RÛPEL-14

MURAD CIWAN

KCK, rêgira Rojava

>05



RÛPEL02[ MANŞET ] 27 SIBAT - 5 ADAR 2017

DELAL DIJWAR 

W
EKE ku hefteyaka berê heft-
enameya Basê jî anî rojevê, 
dihêt îdiakirin ku komeka ji 
HDP û KCKê hewl didin şerê 

ku di navbera PKK û dewlete da heye, 
bi dawî bihêt û gotûbêj dest pê bikin. 
Lê di serî de Hevserokên HDPê Sela-
hattin Demirtaş û Figen Yüksekdağ 
gelek parlamenterên HDP hatibûn 
girtin; piştî ku cezaya Yüksekdağ dîyar 
bû, parlemterîya wê hatibû rakirin; 
2 parlamenterên HDPê berê hatibûn 
serbestberdan û piştrê jî dîsa hati-
bûn girtin û jibo veguhestina destûra 
bingehin referandum nêzik dibe. Se-
rokê Herêma Kurdistanê Mesud Bar-
zanî di hemû axaftin û daxuyanîyên 
xwe de dîyar dike ku divêt li bakurê 
Kurdistanê şer bi dawî bibe û gotûbêj 
dest pê bikin û Demirtaş û parlament-
erên girtine bihênê serbest berdan. 
Hin parlementerên HDPê, gotinên 
Barzanî bi awayekî erêni dinirxinin û 
dixwazin Barzanî navbeynkarîyê bike. 
Herwiha hat gotin ku ev mesele di 
rojeva hevdîtinên Barzanî yên dawîyê 
hefteyê de cih digirin û Mesûd Barzanî 
digel partîyên siyasî yên kurd kom 
dibe. 

Ji alîyên din vê li Enqereyê di-
hêt gotin ku Serrokkomar Erdoğan 
jibo referandumê li bajarên bakurê 
Kurdistanê Amed, Elîh û Mêrdînê 
mitingan li dar bixe û dê bi zimanekî 
erêni banga gel bike. Di sala 2013an 
de jibo çapemenîyê hatibû gotin ku dê 
zimanerkî pozîtîf bikar bînin. Weke 
ku dihêt zanin prosesa çareserîya di 
navTirmeha 2013an de dest pê kir û 
di Tirmeha 2015an de hatibû bi dawî 

anîn û di wê navberê de çapemenî 
zimanê aşitîyê bi kar anîbû. Lê di 
Tirmeha 2015an de Qendil hatibû 
bomberan kirin. Piştre çapemenîyê 
dest bi zimanê şer kiribû. Herwiha 
Serokkomar Erdoğan di 18 Sibatê de li 
Elezîzê banga gel kir û got: “Ez banga 
xwişk û birayên xwe yên ku dil dane 
HDPê, werin em bi hev re bibin yek. 
Birayên min em weke milet miletekê 
ne. Bi tirk, kurd, laz, zaza, roman, 
Boşnak, yek milet in. Vê daxûyanîya wî 
weke gava yekem hat nirxandin. 

Lê vê bangawazîya ku ji çapemenîyê 
dihêt kirin û hem jî axaftinên Erdoğan 
jibo çareserîyê ji alîyê HDPê ve ciddî 
nayê dîtin. HDP dîyar dike ku ev jibo 
çareserîyê nayê kirin, jibo referan-
dumê ye. 

Rêya çareserîyê ji Başûr derbas 
dibe?

Serokê Herêma Kurdistanê Mesud 
Barzanî di daxuyanîya xwe li Al-
manyayê de da zanîn ku divêt Hev-
serokê HDPê Selahattin Demirtaş 
û parlamenterên wê bihênê serbest 
berdan. Barzani axaftina xwe wisa 
domand: “Erdoğan hewlaka baş nişan 
da û xwast ku sîyasetmedarên tirkan û 
kurdan bîne cem hev. Lê li Tirkîyê hin 
rûdanên din pêk hatin. Serokkomar 
Erdoğan sîyasetmedarekî wêrek e. 
Divêt jibo prosesa çareserîyê Hev-
serokê HDPê Selahattin Demirtaş û 
parlamenterên HDPê bihêne serbest 
berdan.”

“Em jibo çareserîyê li benda nex-
şerêne”

Nûnerê HDPê li Hewlerê Abit İke 
gotinên Serokê Herêma Kurdistanê 
yên derbarê Hevserokê HDPê Selahat-

tin Demirtaş û parlamenteran nirxand 
û kêfxweşîya xwe wiha anîn ziman. İke 
axaftina xwe wisa berdewam kir: “Em 
hêvî dikin ku Barzanî ji xelkê kurd û 
hikûmeta Tirkîyê re peyam bişîne. “

İke bal kişand ser rûdanên Nisêbinê 
û girtina parlamentaran û aşkere kir 
ku 13parlamenterên HDPê hatine 
girtin. Hêzên ewlehîyê li Nisêbînê  
zextê lidijî xelkê dikin. Di vê rewşa 
alozîyê de li Tirkîyê jibo prosesa 
çareserîyê tiştekî erênî dê pêk ney-
en. İke di berdewamîya axaftina xwe 
de got: “Tevî vê xerab bûnê, serdana 
Barzanî ya Tirkîyê em bi awayekî erênî 
dinirxinin. Piştê vê serdanê em jibo 
çareserîyê li benda nexşê ne.”

Nûnerê HDPê li Hewlerê Abit İke 
da zanin ku pêwendîyên Barzanî bi 
dewletên cihanê gelekî baş e. İke got: 
“Cîhan rêz li Barzanî digere û sîyaset-
medarekî girîng e û em jî bi wî re ser-
firaz dibin. Xwedîyê tecrube û pêşbîna 
sîyasetê ye. Barzanî jiber peywîra wî 
ya sîyasetê divêt peyamên girîng bide. 
Em dixwazin jibo hevşaredar û  par-
lamenterên girtî yên HDPê bi dewleta 
Tirkîyê re biaxive.”

İke kêfxweşîya HDPê ya jiber 
gotinên Barzanî anî ziman û got: 
“Çimkî 20 milyon kurd aştî dixwazin. 
HDP piştevanîya gotinên Barzanî yên 
derbarê prosesa çareserîyê de dike. Em 
hêvî dikin ku serdana Barzanî berê 
jibo kêşeya kurd a bakurê Kurdistan û 
piştrê her çarparçeyê Kurdistanê bibe 
bingeh.”

 “Daxuyanîya Barzanî her çar-
paçeyên Kurdistanê eleqeder dike”

Parlamenterê HDPê yê Amedê 
İmam Taşçıer dîyar kir ku banga Bar-
zanî ya derbarê gotûbêj û aştîyê de her 

çarparçeyên Kurdistanê eleqeder dike. 
Taşçier got: “Divêt em di rojên xerab 
de piştevanîya hev du bikin. Ev daxuy-
anîya di demaka Tirkîyê zextê xwe 
yên liser kurdên Bakur zêde kiribû 
de hat û jibo kurdan moraleka mezin 
bû. Barzanî aqilmend û bi hişyar e û 
gotinên wî vala dernakeve. Pêdivîya 
Tirkîyê bi aştîyê heye û gotinên Bar-
zanî jî bi wate ye.”

Taşçıer gotina Erdoğan ya li Elezîzê 
bi awayekî erênî nirxand û got: 
“Gotinên wi nerm bûne. Ez hêvî dikim 
ku ev daxuyana hêvîya kurdan vala 
dernexe û pêk bê.”

“Barzanî hertim jibo prosesa 
çareserîyê amade bû”

Parlemterê HDPê yê Wanê Adem 
Geverî jî dîyar kir ku di demaka 
dirêj şer berdewam bike û  Tirkîyê 
dê dest bi gotûbêjan bike. Ev dê 
bi rê hevsengîya Rojhilata Navîn û 
piştevanîya dewletên rojava pêk bihêt. 
Banga Erdoğan ya ji hilbêjêrin HDPê 
jibo referanduma 16 Nîsanê ye.” Geveri 
axaftina xwe wisa domand: “Xwezîya 
bangawazî j alîyê AK Partî bihata kirin 
û em jî di dewrê de bimana. Birêz 
Barzanî hertim jibo prosesa çareserîyê 

amade bû. Ew aktorekî sereke yê kur-
dan e. Birêz Barzanî jibo doza kurdan 
li qada navneteweyi gelekî baş dihêt 
zanin. Heger di serdana xwe de behsa 
kêşaya kurd neke û heger daxwaza ra-
kirina mexdurîyeta û hêvîyên kurdan 
ji deshilatdarîyê re nêbije, dê xelet 
bihêt fêm kirin. Em bawer dikin ku ji 
dewletê daxwaza serbestberdana hev-
serokên HDPê Selahattin Demirtaş 
û Figen Yüksekdağ û parlamenteran 
bibêje. Serbestberdana parlamenterên 
me jibo destpêkirina çareserîyê gelekî 
girîng e.”

 “Bangawazîya Barzanî hêvî ye 
dide”

Gotinên Birêz Barzanî jibo Kurdis-
tanê gelekî girîng in. berê ku Demirtaş 
nehatibû girtin, çûbû başûrê Kurdis-
tanê û ji alîyê Barzanî gelekî baş hati-
bû pêşwazî kirin. Lê dema ku Demir-
taş hatibû girtin, ez li benda Barzanî 
bûm ku nerazîbûn nişan bide. Helbet 
nerazibûn nişan da. Lê kêm bû. Birêz 
Barzanî rûmeta kurdan e. Daxuyanîya 
Barzanî me hêvîdar kir. Em hêvî dikin 
ku jibo bidawîanîna politikayên qirej 
yên Tirkîyê yên liser kurdên Bakur 
hewleka baş be û bi encam be. 

Girtîyên sîyasî di Îlona 2012an de dest bi 
greva birçibûnê kiribûn û grev piştî 68rojan 
bi dawî bibû. Piştre di Çileya 2013an de 
sinyalên prosesa çareserîyê derketin. Lê 
di 2013an de li Amedê bi xwandina nameya 
Serokê PKK Abdullah Öcalan prosesê bi 
awayekî fermî dest pê kir. Ji Adara 2013an 
ve heta Tirmeha 2015 2 sal prosesa bêşer 
piştî Qetliama Suruca 20ê Tirmehê û 
bomberankirina Qendilê bi dawî bû. Berîya 
van rûdanan di Nîsana 2015an de hevdîtinên 
Şandeya İmralîyê jî xelas bûbû. Di vê prosesê 
de dijî HDP û BDPyê operasyon hatin çê 
kirin, li parêzgahên kurdan xweserî hatin 
ragihandin; ji salekê zêdetir qedexeyên 

derve berdewam kirin;  navçeyên Sûr,  Cizîr,  
Şirnex,  Silop,  Nisêbin,  Nisêbin û  Gever 
xerab bûn û bi hezaran kurd koçber bûn. 
Bi vî awayî prosesa çareserîyê bi tevahî ji 
holê rabû. 2015 û 2016 jiba kurdan bûn salên 
wêranî û xirabî ye. Birêz Barzanî di hemû 
serdanên xwe de di daxuyanîyên xwe de ji 
her alîyan bangawazîya aşti û gotûbêjan kir. 

Piştî serdana Barzanî ya havînê ya Tirkîyê 
piştî 1 sal û nîv ji Abdullah Öcalan re peyam 
hat ku dîtina wî bi malbat û Şandeya İmralîyê 
hatibû qedexe kirin. Birê Öcalan Mehmet 
Öcalan peyamê ragihand: “Heger dewlet 
jibo vê projeya amade be, em dikarin din 
ava 5 mehan de vê kêşeyê çareser bikin. 

Kêşeya kurd kêşeya 100-200 salan e. Heger 
dewlet samîmi bûbûya, vê kêşeya dê çareser 
bûbûya. Di rojekê de 30 kes dimire. Ev 
welat vê heq nake. Divêt kesên bi wicdan vê 
bifikirin. Heger dewlet amade be, ez dikarim 
du zilamên xwe bişînim. Êre, ev kêşeyaka 
giran e. Lê projeyên me amade ne. Ev şerekî 
bê wate ye.Ev şer dê ti kesî serkeftî û ti 
kesê din jî şikestî dernexe.  Şer 30-40 sal 
in  berdewam dikin. Çareserî bi alîyekî tenê 
re nabe. Alîyê herî mezin dewlet e. Heger 
dewlet destnişan bike, dê di demeka kûrt 
de çareser bibe.” Piştî peyaman Öcalan 
Hevserokê HDPê Selahattin Demirtaş û 
parlamenterên HDPê çûbûn Hewlerê. 

ÇI BÛBÛ?

Çareserîya Bakur ji 
Başûr derbas dibe?

Jiber sebebên cuda: dîrokî, geopolîtîk û geostare-
jîk ên Kurdistanê her dem xeterên mezin  dijî gel, 
welat û Asayişa-Neteweyîya Kurdistanê hebûn, niho 
jî hene   û dê  bi pir şêwazan bidomînin. Lewma, 
fere ku gelê me bikare xwe lihember van xeteran bi-
parêze û jibo xweparastinê  baştirîn çareyan bibîne. 
Jibo ku  kurd bikarin vê armancê binecî bikin pêdivî 
ye  zincîra bêtubahîyê ku dest û pîyên wan pê hatîne 
girêdayîn, biqetînin û di encamê de  xwe azad bikin 
û  ji bin nîrê zordarîyê û bindestîyê derînin. 

Dîroka Kurdistanê bûye zivistaneka dirêj û 
sar.  Gelê me hatîye bindest kirin, welatê wî hatîye 
parçe kirin, ji mafên xwe hatîye bêpar kirin, hemû 
curên zordarî, bêbextî, qirkirin û koçkirin li dijî wî 
hatîne kirin û hêj niho jî berdewam in. Bi sedan 
sal in ku kurd li bendê ne ku xwe ji vê zivistanê 
derînin û  bihareka geş û xweş bi dest xwe ve bînin. 
Neteweyê kurd lihember vê zulmê, bi şêwazên cuda 
têkoşîye û hêj di vê tekoşînê de berdewam e. Lê gelê 
me nekarîye azadîya xwe bistînît çunkû nekarîye  
yekîtîya xwe biafrînît. Di dîroka kevn û nû de, pir 
caran guherînên mezin li Rojhilata Navîn çêbûyîne 
û di encamê de derfetên pir mezin bo  yekbûna 
gelê kurd û azadîya wî peyda bûyîne,  lê mixabin ji 
ber nakokîyên hundurî  û nebûna aştîya navxweyî, 
wan nekarîne  van derfetan bo xwe  bi kar bînin, ne 
yekîtîya xwe bi afirînin, ne jî  azadîya xwe bi dest 
xwe ve bînin.

Ev guherînên ku  di salên dawî de, li Rojhelata 
Navîn  qewimîne û didomînin,  derfetên zêrîn bo 
kurdan diafrînin.  Lê mixabin her wekî em dibînin, 
li her parçekê Kurdistanê, nakokî  didomin, carbicar 
gurrtir dibin wekî agirî navmala kurdistanîyan  
dişewitînin. Tirs heye ku ev derfet jî wekî yên berê,  
ji dest gelê Kurdistanê  biçin û kurd çu  mifan jê ne 
bînîn. 

Di qirnê 19ê de çar derfet bo kurdan çê bûbûn, 
di qirnê bîstê de jî çar derfet çê bûbûn lê dîsan jiber 
nakokîyên navxweyî, rêveberên kurdan nekarîn  ji 
van derfetan mifa bibînin.  Niho jî derfeteka  mezin 
peyda bûye; cîhan piştgirtina kurdan diket lê partî 
û hêzên kurdistanî wekî pêwîst ji vî derfetî mifa 
nabînin û dîsan yekrêzîya navmala xwe naafrînin. 

Eger gelê kurd vê carê jî rizgar nebît,  bindestî û 
perîşanî   dê bi  şêwazên cuda û demdirêj berdawam 
bît.  Bêguman berpirsyar û gunehkarên  sereke aktor 
û hêzên sîyasî ne,  lê ne rast e ku bêjîn, ji bilî wan 
kesine din  jî nîne.  Lewma herwisan û di heman 
demê de,  aktorên nesîyasî jî, di van erk û berpirs-
yarîyan de beşdar in û  her yek di ast û rewşên 
xwe de gunehkar in.  Pirsa me pirseka neteweyî 
ye, welatparêzî ye û hevbeş e, eger gelê Kurdistanê 
azadîya xwe bistînît, herkes pê bextewar, serbilind û 
keyfxweş e, lê eger bindest bimînît,  heryek  serşor,  
pûsîde û rûreş e.  

Gelê Kurdistanê bi dehan serhildan kirîne û hêj 
niho jî didomînît, lê nekarîye azadîya xwe bistînît, 
ne jî hevbendî û stratejîyeka hevbeş li dijî di-
jminên xwe biafrînît.  Ji ber vê yekê ew her  bêçare  
parçekirî maye  û belengaz û rûsya ye.  Gelo binasên 
sereke  kîne  û çi ne ?  Dijminên bîyanî ne, yan 
faktor û aktorên xweyanî ne ?  Ez  bawer dikem  ku 
binasên sereke navxweyî ne, di serî de kurdo-kurd 
in û di çand û zêhnîyeta hevbeşa sîyasî û civakî de  
de veşartî ne. Lewma di kevn de Aştîya-Navxweyî 
di nav rêveber û hêzên  sîyasî yên kurdistanî de  
nebûye û mixabin  niho jî,  nîne. 

Ji ber vê yekê, fere ku her kes; rewşenbîr, huner-
mend, kesatîyên sîyasî, civakî, aborî û zanyarî bi 
erkên mirovatî, neteweyî û welatparêzî rabin  û bi 
hevre bilez bixebitin da ku Aştîya-Navxweyî peyda 
bikin û zêhnîyeta wê di jîna sîyasî û civakî de ava 
bikin. 

Herwisan fere ku  ew hemû bixebitin da vî kevirê 
dijminatîyê  ku bi sedan sal in di demarên mejîyê 
hevbeşê Kurdan de, bi cî bûye û ew xetimandîye  
û rê li ber  zêhnîyeta Aştîya Navxweyî girtîye,  zû 
biferikînin û jê derînin. 

Ji bo ku aştî di nav hêzên sîyasî de, di nav civata 
medenî  de, belav bibît û zêhnîyeta wê jî di bîrûbaw-
erîyên civakî û sîyasî de cî bigirît, fere ku bizaveka  
taybet hebît û bo vê armancê û felsefê her bixebitît.  

Fere ku her kes bi şêwazekê bêtefer û xwebexş 
bixebitît  û erkên giran, pîroz yên neteweyî biêxîte 
ser milên xwe.  Bila em hemî  xwedan prenîp bin 
û piştras bin ku dê bikarin  bi xebateka hevbeş û 
berdewam zêhnîyeta xweperestî, herêmperestî û 
berjewendîyên partîpestî yên teng û  redkirina 
terefên din,  hizrên tundrew  di nav xwe de nehêlin. 
Di cîyê wê de, dê aştîya navxweyî, rêz li hev girtin,  
berjewendîyên neteweyî, hevqebulkirin û nehiştina 
hizirên tundrew di nav civatê û di nav hêzên sîyasi 
de jî bi cî bikin. 

MUSA KAVAL 

Metirsî lihember 
gelê kurd

Cîyê YPG azad dike 
dikeve bin hukmê rejimê

Nivîskar Jan Dost: 

N
IVÎSKARÊ kurd Jan Dost, ji 
heftenameya Basê re axivî. 
Jan Dost aşkere dike ku 
Sûrîye dê jibo gelên Sûrîyê 

û kurdan venegere berîya sala 
2011an. Herwiha ji civînên ça-
reserîyê jî dê ti çareserî dernekeve.

Jan Dost bersiva pirsa me ya 
“Romana Kobanî xilas bûye. Çima 
tu wê çap nakî? Tu dikarî behsa 
proseya nivîsîna romanê bikî?” 
jî dide û aşkere dike ku jiber hin 
probleman ew roman çap nebûne.  

Ji 2011an heta niha Sûrîye bûye 
qada şerekê mezin ê cîhanê. Wisa 
xwîya dike ew şer dê berdewam 
bike.  Ligor zanyarîyan bi mi-
lyonan kurdên me yên Sûrîyê jî 
jiber  şer û guvaşên PYDê ji Sûrîyê 
derketine û li herderê cîhanê bûne 
penaber. Çi li pêşîya kurdên me 
yên Sûrîyê ye? Ev penaberî û der-
bederî dê çiqasî berdewam bike?

Senaryoya ku ji min ve dîyar e 
weha ye: Zeman jibo kurdan û jibo 
tevaya gelê Sûrîyê li Sûrîyeyê qet 
nema vedigere mîna berî adara 
2011an. Li pêşîya kurdan çend rê 
hene, yek ji wan ku PYD sûdê ji 
nakokîyên herêmî, navneteweyî 
werbigire û desthilatdarîya xwe 
xurt bike û meşrûîyet û rewatîyê 
bi zora çeka xwe û xwîna xort û 
keçên kurdan î rijîyayî  bi dest 
bixe. Dê gelekî baş ba heger 
struktura vê partîyê ne liser binge-
hên faşîzmê ba. Me di van salên 
buhurî de ezmûneka xerab ligel vê 
partîyê derbas kir. Bi dehan xortê 
dijberî xwe yan dijberî rejîma, 
Esed ku hevpeymanê wan e, li 
kolanan kuştin û bi dehan sirgûn 
kirin û avêtin zindanên xwe û 
serwendayî kirin. Tarîxeka reş li 
rojavayê Kurdistanê hate nivîsan-
din. Ji wê pê ve jî, ew kete xefka 
“emperyalîzmê” û bû destbirakê 
wê, bi çeka wê û xwîna kurdan 
derbasî şerên dûrî herêmên kur-
dan bû. Senaryoyeka din jî heye 
ku sîyaseta herêma Kurdistanê 
ya qels hinekî xurt bibe, hevpey-
manên wê û PYD jibo aramîya 
welêt li hev bikin, û desthilat-
darîyek “leq” û fîftî fîftî li dar 
bixin. Senaryoya herî xerab jî ew 
e ku şerekê kurdan î navxweyî li 
Rojavayê Kurdistanê li dar bikeve. 

Hêzên NATOyê, Rûsya û Îranê 
li Sûrîyê ne. Her yek ji alîyê xwe ve 
li Sûrîyê ne û bo xwe hin hesaban 
dikin. Li alîyê din YPGê jî berê 
xwe daye Reqqayê. Hesabên PYDê 
û YPGê çi ne? Ew çima şer dikin?

Wekî min di bersiva berê de got 
ew ketine xefkê. Li Sûrîyê êdî bi 
dehan xefk hatine vedan. Pirs-
girêk bûye mîna gulokeka tayê li 
hevgerîyayî û serê tayî nema dîyar 
e. Şerê ku li Minbijê bû, ligor hin 
agahîyan nêzîkî 1000 keç û xort 

ên kurd têde çûn. Lê wa dîyar e ku 
vala bû. Li Reqqayê rojane qeflek 
şervanên kurd têne kuştin, her 
weha li derdora Helebê jî ku vê 
dawîyê ew bajarokên “rizgarbûyî” 
hêdî hêdî vedigerin hemêza re-
jîmê. Şerê ku dibe dibe ku di ser-
nivişta giştî de jibo berjewendîyên 
kurdan bin, lê ka kê garantî daye! 
Gelo çi ji wan re tê gotin! Hayê me 
jê nîne mixabin.

Bo “çareserîya pirsa Sûrîyê” 
heta niha 3 civîn li Cenevê, 2 
civîn li Astana û gelek civîn jî li 
Rîyad, Enqerê û Moskowê pêk 
hatin. Cenabê te van civînan 
çewan şîrove dike. Wê tiştek ji van 
civînan derkeve? 

Ez bi xwe li du sê civînên 
Cenêvê amade bûm, li gel De 
Mistura û El Exder El Ibrahîmî 
rûniştim. Bi dîtina min ew civîn 
hemî dekorek in û hîç encamê 
nadin. Xelk bi hezaran têne kuş-
tin, di zindanên Esed de bi deh 
hezaran kes bi şkenceyê hatine 
kuştin, hema li zindana Seyd-
naya tenê ji 2011an de heta 2015 
an 11 hezar girtî bi şkenceyê hatin 
kuştin. Neteweyên Yekbûyî çend 
caran civîya  lê hemî hîç bû, sîya-
seta dunyayê di destê dewletên 
mezin de ye ku xwîna mirovan 
zeyta motorê berjewendîyên wan 
e. Bi qasî ku xwîn dirije, wîqa-
sî jî armancên xwe bi cih tînin. 
Jibo Rojhilata Navîn ne Amerîka 
ne jî Ewropa naxwazin rewşeka 
aram were holê. Fabrîkeyên çek û 
silehan hene, ew fabrîke li welatên 
mîna Belcîka, Swêd, Danmark, 
Almanya Amerîka û Rûsyayê ne, 
eger daxwaza rawestandina şeran 
ciddî be, divê ew fabrîkên mirinê 
rawestin ev yek jî hîç ne mumkin 
e jiber ku ew sermayedar dê bi 
milyaran zîyanê bixwin.

Li Civîna Ewlekarîya Cîhanî 
ya Munchenê behsa derbasbûna 
Pêşmergeyên Roj bo Rojavayê 
Kurdistanê tê kirin. Bi nêrîna 
cenabê te vegera Pêşmergeyên Roj 

dê bibe sînayala aramî û îstîqrarê 
li Rojavayê Kurdistanê.

Na. Bi dîtina min dem buhurî. 
Piştî ku PYD destê xwe yê giran 
danî ser her tiştî, aborî, jîyana ci-
vakî, leşkerî, ewê hîç nehêle hêzek 
din paralel were li rex wê şer bike 
û destkeftan li gel wê parve bike, 
ew yek jî mafê wê ye. Encumena 
kurdî û hiukûmeta herêmê ji roja 
ewil de şaş tevgerîyan, metirsîyên 
ku me destnîşanî wan dikir di guh 
xwe re nekirin. Di destpêkê de, 
trêna PYD dikaribû were rawe-
standin yan hêdî kirin. Niha eger 
Peşmergeyên Rojava werin dikare 
şerê navxweyî li dar bikeve. Eger 
garantîya hêzên hevpeymanên 
herdu terefan hebe dikare rewş 
aramtir be, lê ez zêde ne xweşbîn 
im. Ditirsim.

Berîya bi 2 – 3 mehan me bihîst 
ku romana Kobanî xilas bûye. 
Çima tu wê çap nakî? Tu dikarî 
behsa proseya nivîsîna romanê 
bikî? 

Gava nivîskarekê wek Jan Dost 
qaşo berz û pirr tê xwandin, piştî 
7 salan ji çap kirina 6 pirtûkên 
xwe yê bi kurdî, ku hin jê sê 
carî çap bûne, tenê 150 dolarî ji 
weşangerê xwe werbigire, bizan-
ibe ku  derfeta çap kirina romana 
Kobanî bi kurmancî dûr e. Ezê 
weşanguran“ û “weşangurîya“ kur-
mancî hemûyî, bi qurbana xêzek 
ji romana xwe bikim. 

Ez qet li pereyan nafikirim. Ew 
ne derdê min e, lê danûstandin 
gundîyan e, mentelîteya feodal, 
min aciz dike û ji her tiştî sar dike. 
Min digel deh weşangerên ereb jî 
kitêb çap kirine, tevî ku ew jî ne 
li gor pîvanê cîhanî ne, lê bi deh 
qatî ji yên me çêtir in. Xwedîyên 
îmzeyên xwe yên li binê girêbes-
tan in, hin ji yên me ne îmzeya 
wan du qurûşan nake mixabin. 
Rûyê min nîne, ku ez berê xwe 
bidim wan û bibêjim yaw ev hûn 
çi qumaş in?  Hûn çewan li xwe 
datînin keda mirovan bixwin? 

Yanî hûn diçin dukanê îsotekê 
dikirin û nirxê wê didin dikandarî, 
lê ev pirtûkên ku nivîskarên wan 
şev û roj bi wan ve mijûl bûne 
çima ji îsotekê erzantir in li ba we?

Xwînerên kurmancî li benda 
wergerên romanên Xwîna liser 
Minareyê, Naqosên Romayê ne. 
Dê kengî van  romanan bixwînin. 

Eynî bersiva ji bo romana Ko-
banîyê jibo vê pirsê jî dubare dibe. 
Min hîn weşanxaneyeka kurdan 
î ku wekî sazîyeka rewşenbîrî 
tevbigere nedîtîye. Heta yên me 
yên başûrê Kurdistanê jî ne tu 
weşanger in, yek romanê naweşîne 
jiber ku navê Barzanî têde heye!! 
Yek dibêje ku rexne li van partîyan 
heye em filan romanê naweşînin. 
Di van mercan de  pirtûka kurdî, 
zimanê kurdî her wê seqet bimîne 
çiku xeta xwar di “weşangerên” pîr 
de ye.

“Bi dehan xortê dijberî xwe yan dijberî rejîma Esed, ku hevpeymanê wan e, li kolanan kuştin 
û bi dehan sirgûn kirin û avêtin zindanên xwe û serwendayî kirin.”

“Neteweyên Yekbûyî çend 
caran civîya  lê hemî hîç 
bû, sîyaseta dunyayê din 
destê dewletên mezin de 
ye ku xwîna mirovan zeyta 
motorê berjewendîyên wan 
e. Bi qasî ku xwîn dirije, 
wîqasî jî armancên xwe bi 
cih tînin.”

Dijwar IbrahimKarîkator

M. SALİH BEDİRXAN

S
EDEYA bîstem li Tirkiye û Îranê 
serdema serhildana dewletên 
modern bû. Piştî CCI her du 
welat hatibûne lawaz kirin û bi 

dûv re du hukûmet hatibûn ser hukim, 
ku divîyan wê qeyrana ku bûbû mîratê 
wan, bi rêya geşeya hizra neteweperestîyê 
têperrînin. 

Tirkiye û Îran di sedsala borî de 
peryodeka aramî û tenahîya sîyasî di 
peywendîyên dîplomatîk ên xwe de 
buhurandin. Derzên van peywendîyan 
bi şorişa Îranê dest pê kir, lê ev derz hem 
di hêla sîyasî û hem di hêla aborî de 
her ku çû berfrehtir bû. Piştî destpêka 
hukimranîya hikûmeta moderat îslamî 
li Tirkiyê, geşeyeka bêwêne ya aborî li 
Tirkîyê serî hilda û astê danûstandinên 
aborî yên Îran û Tirkiyê ligor statîstîkên 
dawîyê gihîştine neh milyard dolaran, 
ku behra Tirkiyê 5.5 û ya Îranê 3.5. Eva 
sererayî hindê ku Îran dabînkerê serekî 
yê enerjîya Tirkîyê ye. Ev dihête watayê 
ku behra bêhtir ya hinardeyên Îranê bo 
Tirkîyê her ew enerjîya ye, ku Îran difroşe 
Tirkiyê. 

Bi kurtî di maweyê vê sedsalê de pey-
wendîyên Tirkiye û Îranê ne peywendîyên 
du cîranên hevşan û hevdesthilat bûye, 
lê milmilaneya sîyasî hevkêşeyên di 
navbera wan de her car ligor berjew-
endîyên yek ji wan guhertîye. Di vê ara-
steyê de ji perspektîva Îranê, wekî belge 
jî diselmînin, çewan Cewad Zerîf, wezîrê 
Karên Derve yê Îranê, derdibirre, Îran 
Tirkiyê wekî welatekê “grîng yê şkestx-
warî ” bi nav dibe. 

Lewre, mirov dikare bibêje ku Îran 
û Tirkiyê di sedsala 21ê de du welatên 
rikber in, loma em dikarin bipirsin ka 
gelo hokar û grîngîya girjîya dawîn ya di 
navbera Îran û Tirkîyê de çi ne û çima çê 
bûne?

Berjewendî û aktorên Rojhilata 
Navîn

Di sîyaseta navneteweyî de du pirsên 
bingehîn hene: 1. Aktor kî ne û astê 
desthilata van aktoran çendele ye? 2. Van 
aktoran çi armanc û çi berjewendî hene?

Herêma Rojhilata Navîn, wekî hemî 
herêmên cîhanê, di bin arasteya kirdarên 
siyasî liser çend bingehên serekî û 
hevpeymanî û milmilaneyên çend strate-
jîyên cuda de teşe digire. Û her du pirsên 
jorê vê çarçoveyê diyar dikin. Armanc û 
stratejîyên dewletên herêmê piştî Bihara 
Erebî û krîza jîngeha sîyasî li vê herêmê 
di çarçoveya berjewendîyên navçeyî û 
cîhanî de lidor heşt dozan dikare bihête 
polîn kirin: 

1. Parastina tenahîya navxweyî ya 
welatên Rojhilata Navîn

2. Parastina tenahîya enerjîyê
3. Parastina berjewendîyên taybet yên 

Rûsyayê, ku cîranê Rojhilata Navîn e. 

4. Doza kurd, yek ji bingehên dîyarkerê 
arasteya sîyaseta Rojhilata navîn, lê ne 
tenê bi wataya tevgera kurd, lê herwiha 
tevgerek ku xwedanê şunasekê kurdî ye. 
Doza Kurdistanê di çarçoveya geografîya 
van çar welatan de wekî dozeka tenahîyê 
hatîye destnîşan kirin. 

5. Krîza jîngehê û kêmbûna avê li herê-
ma Rojhilata Navîn. 

6. Rûbirû bûn bi geşeya rewta îslamî-
cîhadî re

7. Parastina berjewendî û şikoya nîşti-
manî ya erebî

8. Realîzekirina xewna Hîlala Şîe ji 
alîyê karbidestên Komara Îslamîya Îranê 
ve.

Rewta rûdanên Bihara Erebî komek ak-
torên nû û nedîtî anî meydana parastina 
berjewendîyên alîyên cuda yên Rojhilata 
Navîn. Ji lewre, bûyerên dawîya 2010ê li 
welatên erebî, dikare wekî werçerxanekê 
di peywendîyên navneteweyî li Rojhilata 
Navîn bihête şirove kirin.  Bihara Erebî 
bi pênaseyeka kurt dibe “komek bûyer 
bûn ku di demeka kurt de li çend welatên 
ereb bûne hokarê rûxana hikûmetan û 
cîgirbûna desthilatên din.” Rûxana çend 
hikûmetan li van welatan renge nebe 
hokarê têkçûna hevkêşeyên navneteweyî, 
lê desthilatên ku cîyê wan girt neşîyan 
hegemonîya xwe biçespînin û ji lewre 
çend “dewletên lawaz” hatin afrandin. 
Divêt bihête amaje kirin, dewletên rûxan 
hemî bi awayekî dîktator û despotîk bûn, 
ku tenahî û ewlehîya welatê xwe bi ser-
kutkirin û daxistina civakê dabîn kiribûn. 
Piştî rûxanê li van welatan çendîn he-
vdesthilatên paralel serî hildan û xwastin 
cîyê hikûmetên berê bigirin. Kêşeyeka 
din ev bû, ku ev grûpên desthilatxwaz 
ne razî bûn bi yên din re rê bikevin, ne 
jî dikarîbûn monopola desthilata xwe bi 

ser yên din de bisepînin. Alîyê serekî yê 
ku cîyê desthilata berê girtî, hêza pêdivî 
nebû ku bişêt tenahîya welatî dabîn bike. 
Desthilata serkutker têk çûbû, lê mîrasa 
wê ya serkutkerî di mentalîteya xelkî di 
civakeka girtî de, ku di bin hukmê dîk-
tatorîyê de hatibûn perwerde kirin, wisa 
kir, ku civakeka tevîlihev derkeve holê. 
Jiber ku di bin desthilateka totalîter de ti 
rêxistinên civaka medenî nînin, hertişt 
bi hîerarşîya desthilata navendî/dewletê 
ve girêdayî ye. Civakeka wisa bêyî sazîyên 
fermî û medenî kapasîteya afrandina 
civakeka medenî jî nîne. 

Hemdem bi vê dîyardeyê re, welatên 
ku neketibûn bin pêlên guhertinên 
Bihara Erebî, jibo armancên taybet ên 
xwe dest bi desttêwerdanê li welatên 
rewta rûdanan kirin; heryekî pişta alî û 
rewtekê girt û ew bi hêz kirin. Di astê 
peywendîyên navneteweyî de êdî em 
rastî dîyardeya bi navê “hikûmetên bê 
welat” hatin, ku têde rêxistineka sîyasî 
rola hikûmetê digire û dixwaze hikûmetê 
çê bike, lê ti geografîyeka wê nîne, yan 
jî geografîya welat û ya di bin hukmê 
wê rêxistin/hikûmetê hevdû napoşin. Ji 
lewre navçeya di bin destê rejîma Esed 
heye, ya bin destê Artêşa Azad heye, ya 
di bin destê DAIŞê heye û ya HSDê jî 
digel wan. Welat ne dîktatorîya hêzeka 
navendî ye, ne jî demokrasî ye. Faktoreka 
din jî serîhildana şerê sar di navbera Ro-
java û Rûsyayê ye, ku di qalibê rêxistinên 
proksî/wekîl de xwe nîşan dide. Her 
alîyekî di pênava berjewendîyên xwe de, 
piştgîrîya alîyekî milmilanê kirîye û ew 
di hêla çek û delîveyan de temîn kirine. 
Loma niha li Rojhilata Navîn şerê bi 
wekalet bi hemî hêza xwe berdewam e. 
Ji lewre mirov dikare vê gavê li Rojhilata 
Navîn sê aktorên serekî destnîşan bike: 

1. Faktorên ku hikûmet bixwe ne.
2. Faktorên ku hikûmetên bêwelat in, 

ango nikarin hegemonîya navendî ya xwe 
bi ser welatî de bisepînin, lê di heman 
demê de di peywendîyên navneteweyî 
de alî ne, wekî Artêşa Azad a Sûrîyê, 
Hikûmeta Sûrîyê, Dewleta Rebulmensûr 
û Hosîyên Yemenê. 

3. Hêzên kirêkirî ku ji alîyê welatên 
cuda jibo armancên taybet û bi awayekê 
demkî dihêne bi kar anîn. Hindek ji van 
rêxistinan mezûn bûne û êdî daxwaza 
pişka xwe dikin. Lê nehête ji bîr kirin, 
destê van rêxistina di kuştara xelkî de 
heye. Jiber wê yekê niha hem şerê bi 
wekalet dikin hem jî jibo ayindeya xwe 
şerî dikin. 

Berjewendî û Rikberîya Îran û 
Tirkîyê

Heger em bixwazin berjewendî û rik-
berîyên Îran û Tirkîyê polîn bikin, dibe 
ku em xişteyeka bi vî teherî destnîşan 
bikin: 

a) Berjewendîyên hevbeş yên Îran û 
Tirkîyê

1. Doza Kurdistanê û dijayetîya wê
2. Pêşîgirtin li rewta îslamî-cîhadî, 

ku vê gavê liser her du welatan bûye 
gef û dikare di dahatîyê de lihember 
hikûmetên merkezî yên van herdu wela-
tan meydanê bixwîne. 

b) Nakokî û krîzên di navbera Îran û 
Tirkîyê de

1. Zerermendbûna Tirkîyê ji sîyaseta 
Hinardekirina Şorişa Îslamî ya Îran û 
afrandina Hîlala Şîe

2. Endametîya Tirkîyê di Natoyê de û 
damezrandina Mertalê Mûşekî yê Nato 
li Tirkîyê

3. Şîyana atomî û mûşekî ya Îranê wekî 
metirsîyekê, dikare rê bide pêşbirkeya 
hilberîna çekên atomî li herêmê  û eger 

hat û Îran bi ser bikeve, dê liser Tirkîyê 
bibe faktora metirsîyeka mezin.

4. Peywendîyên Îran û PKK
Eger Tirkîye pirsa kurd wekî pêvajoya 

2013an bidomîne, wê demê pirsa kurd 
ji qalibê ewleyî/tenahîyê derdikeve û 
dibe pirseka sîyasî. Bi wî teherî berjew-
endîyên muşterek ên Tirkîye û Îranê dê 
lawaz bin û renge Tirkîye bikare beren-
garî projeya Hîlala Şîe bibe. Hokarên 
alozîyên ku piştî Konferansa Munîxê 
di navbera Îran û Tirkîyê de derketîye 
ew e, ku Tirkîye dixwaze piştî qonaxa 
têkbirina DAIŞê pêşî li Hinardekirina 
Şorişa Îslamî û damezrandina Hîlala Şîe 
bigire. Di vê arasteyê de hevpeymanîyeka 
erebî hatîye damezrandin. Hemdem bi 
vê re di navbera ereb, Îsral û amerîkîyan 
de lihember sîyaseta Îranê li navçeyê 
hevsozdanek çê bûye. Armanca vê 
sozdanê ew e, ku Îranê di nav sînorên wê 
de mehsûr bike. Heger wisa be, krîza di 
navbera Îran û Tirkîyê de tenê krîza di 
navbera herdu welatan de nîne, belkû 
destpêkek e jibo hevpeymanîyeka grîng 
ya navçeyî, ku dê piştî qonaxa têkbirina 
DAIŞê peyda bibe. Grîngîya Tirkîyê di 
vê hevpeymanîyê di wir de ye, ku dihat 
çaverê kirin, ku di qonaxa piştî DAIŞê 
de Tirkîye jibo korkirina perywendîyên 
Îran û PKK, herwiha jibo berengarbûn 
bi herêmeka kurdî li Rojava, dê bûbûya 
hevpeymanê Îranê, lê di dema konfer-
ansê de dîyar bû ku arasteya Tirkîyê 
bêhtir nêzîkî ya Erebistana Siûdî de ye. 
Di vê arasteyê de Tirkîye dê lidij sîyaseta 
“Hinardekirina Şorişa Îslamî” de be û di 
berûkeka wisa dijî Îranê de, Tirkîye dê 
çalakîyên atomî yên Îranê bi alîkarîya 
hevalbendên xwe hewl bide rawestîne. Ji 
lewre ihtimala ku Îranê dest ji desttêw-
erdanê berde û vekişe pişt sînorên 
geografîk a xwe zêde ye. 

Tirkîye û Îran liser durîyana 
guman û bêbawerîyê

Bihara Erebî bi pênaseyeka 
kurt dibe “komek bûyer bûn 
ku di demeka kurt de li çend 
welatên ereb bûne hokarê 
rûxana hikûmetan û cîgirbûna 
desthilatên din.” Rûxana çend 
hikûmetan li van welatan 
renge nebe hokarê têkçûna 
hevkêşeyên navneteweyî, 
lê desthilatên ku cîyê wan 
girt neşîyan hegemonîya 
xwe biçespînin û ji lewre 
çend “dewletên lawaz” hatin 
afrandin.

Mirov dikare bibêje ku Îran û Tirkiyê di sedsala 21ê de du welatên rikber in, loma em dikarin bipirsin ka gelo hokar û grîngîya girjîya dawîn 
ya di navbera Îran û Tirkîyê de çi ne û çima çê bûne? 

P
IŞTÎ ku Serokkomarê Tirkîyeyê 
Recep Tayyip Erdoğan bendên 
pêşnîyaza guhertina destûrê 
pesend kir roja hilbijartinê jî wek 

16ê Nîsanê dîyar bû. Dihête gotin ku li 
gorî îstatîskên anketan wê dengên kur-
dan encama referandumê dîyar bike. 

Referandum ji alîyê kurdan ve bi her 
awayî dihêt axaftin û helwesta kurdan 
a bo referandûmê dihêt nîqaş kirin. 
Herwiha dihête çaverêkirin dê alîgirên 
HDP – DBPê biçin ser sindoqan bibêjin 
“na.” Dîsa dihête çaverêkirin hejmareka 
zêde ya kurdan jî dê neçin ser sindoqan 
û referandumê boykot bikin. Şîrketên 
anketan jî destnîşanîyê bi dengê kurdan 
dikin û amaje liser wê çendê dikin ku dê 
dengê kurdan tesîrê deyne ser encamên 
hilbijartinê. 

HDP, CHP MHP û AKPê dest bi 
bangeşeyên xwe bo referandûmê kirine. 
Li alîyê din Serokkomar Recep Tayyip 
Erdoğan jî daketîye qadan û ew jî ji ray-
agiştî daxwaz dike k udi referandumê 
de bêjin “ere.”

Nivîskar û sîyasetmedarên kurd li 
ser nîqaşên referanduma Tirkîyeyê ji 
heftenameya Basê re axivîn.  Hinek 
rewşenbîrên kurd tekezîyê liser wê yekê 
dikin ku referanduma serokatîyê ne di 
berjewendîya kurdan de ye û divê kurd 
referandumê boykot bikin. 

 Akademîsyen Yağan: Encama dê bi 
kêrî kurdan neyê

Akademîsyenê Zanîngeha Dîcleyê 
Azîz Yağan derheqê referanduma 
Tirkîyeyê de dest nişan dike ku encamê 
referandumê her çi be dê kêrî kurdan 
neyê. Yagan dibêje di parlamentoya 
Tirkîyê de dema ku bîryara referandumê 
dihat eaxaftin kurd nehatin rojevê û 
wiha berdewam dike;

“ Îro li Tirkîyê û herême statuya kur-
dan tune ye. Hâlbukî statu bo normalî-
zebûna jîyan û pêşerojê pêwîst e. Kur-
dan ti feyde ji pergala parlamenterîyê  
nedîtin, wê jî pergala serokatîya çi feyde 
bibînin! Heke ev statu bidest nekeve, wê 
demê em nikarin behsa bandora kurdan 
ya liser rojevê jî bikin.“

Nivîskar Burulday: Boykot di ber-
jewendîya kurdan de ye

Nivîskarê kurd İrfan Burulday eşkere 
dike ku her çiqas referanduma Tirkîyeyê 
ji alîyê hiqûq û destûra bingehîn ve kur-
dan eleqeder neke jî ji alîyê polîtikayê ve 
wê kurdan eleqeder bike û wisa diaxive;

“Gotinên ku wê pergala dewletê bibe 
pergaleke totaliter dibe ku ji alîyeke 
vê rast be. Lê bo kurdan ev yek tiştekî 
ifade nake. Em dibînin ku di maddeyên 
pêşnûmaya guhertina destûrê de, bo 
kurdan ti tişt tune ye.  Em boykotê wek 
bêqirarê an jî erê nabînin. Em dewsa 
erê an jî na yê boykotê tercih dikin. Em 
boykotkirina referandumê  bo kurdan 
wekî pêngaveke stratejik dibînin û kurd 
bi boykotkirina referandumê re destûra 
bingehîna heyî qebûl nakin, heman 
demê ‘na ‘ jî nabêjin. Kurd bi sekna xwe 
ya boykotê ve li Kurdistanê dikarin mo-
tivasyonekê baş bi dest bixin. Tevî van 
tiştan bi awayeke xurt vê biryara xwe jî 
bigihandîna raya giştîya navneteweyê, 
wê baş bibe. “ 

Rojnameger Sanri: Kurd ne aktore 
pêvajoya referandume ne

Nivîskar û rojnamegerê Mihemed 
Sanri dîyar dike kurd kîjan bîryarê 
bidin jî ne aktore pêvajoya referandume 
ne. Çimkî jibo van ti tişt di pêşnûma-
ya destûra bîngehîn de tuneye. Ro-
jnameger Sanri wiha berdewam dike: 
“Kurd û mafê kurdan di guhertina 
destûra bingehîn de nehatîye parastin. 
Ji alîyê din jî di nav hêla yên ku dîbêjîn 
‘na ‘de feraseteke ev destûra bingehîn 
ne demokratîk e û em ê destûraka  
demokratîk amade bikin û maf û dax-
wazên kurdan jî di vê destûrê de dê cî 
bigre, tune ye. yanê alternatifeke wisa jî 
bo kurdan tune ye. “

Mîhemet Sanri bal dîkşîne li ser rewşa  
partîyên sîyasî yên bakurê Kurdîstanê û 
dîbêje li Bakur krîza temsîlîyeta kurdan 
heye. Çimkî naye  zanîn ku HDP(Partîya 
Demoktarîk a Gelan) çi diparêze. Ji alîyê 
din partîyên din jî ne xwedî hêzên in ku 
di rojevê de bandorekê çêbikin. 

Nivîskar Şimşek: Nîqaşên referan-
dumê zirarê dide kurdan

Nivîskar Şahidin Şimşekê jî liser 
referanduma Tirkîyê de dîbêje biryarên 
erê, na û boykotê reaksîyonel in ango 
bîryarên bêarmanc xuya dikin. Çimkî 
alîyên li dijî hev li gorî yên dîn pozisyon 
digre. Bi ya min ev rewş ne tiştekî baş e. 
Şimşek dest nişan dike ku nîqaşên wîsa 
zirarê dide kurdan. Divê kurd bîryarek  
bigrin li gorî vê tev bigerin, dibêje û wisa 
berdewam dike;   “Ez hurmetê nîşanê 
van kesan dikim ku biryarên erê, na û 
boykotê diparêzen. Lê bi ya min ev bir-
yaran bo kurdan ne biryarên bikêr in. “

Seroka Komeya Hêvî Aktay: 
Seroka Komeleya Hêvî Nurcan Aktay 

dibêje dema meriv bi çavê kurdan li re-
ferandumê binêre dibîne ku di sedsalîya 
komarê de desthilatdarî di navbeyna 
komên cûda de dest guherandîye. Lê di 
vî şerê desthilatîyê de kurd wekî amûr 
hatine dîtin. Navê kurdan û mafên 
kurdan di madeyên pêşnimaya guherti-
na destûrê de tune ye. Her wisa nêrînên 
kurdan jî nehatine girtin. Wê demê bila 
kurd jî li gorî rojeva xwe tev bigerin. 

Aktay amaje dike ku divê kurd rojeva 

xwe dîyar bikin û bibin hêzeke baş wiha 
berdewam kir.

“Miletê kurd bo kurd û Kurdistanê 
tiştan bifikirin, yekîtîya xwe pêk bînin 
û liser vê yekê polîtîkayên xwe di vê 
çarçoveyê de bikin. Niha pêvajoya 
referandumê heye. Dibe ku encama 
referandumê an ‘erê’ an jî ‘na’ derkeve 
pêş. Lê encama referandumê her çi be 
ne girîng e.”

Endamê Tevgera Azadî  Pay: Dijî 
kurdan planek kûr dihêne danîn

Endamê Tevgera Azadî Enes Atila Pay 
jî destnîşan dike lazim e ku kurd biryarê 
bigirin û meselaya xwe di nav vê pergalê 
de an derveyê vê pergalê çareser bikin. 

Enes Pay bal dikişînê ser rewşa giştî ya 
li Tirkîyê û wiha dibêje: Planake kûr li 
dijî kurdan dihête danîn. Divê kurd jî li 
dijî vê planê tevbigerin û zêdetir nêzikî 
hevdu bin û yekîtîya xwe pêk bînin. 
Niha ji ber vê rewşê em naxwazin behsa 
nakokîyên di nav kurdan de bikin çimkî 
em dixwazin kurd yekîtîya xwe pêk 
bînin. Ev mesele ne tenê guherandina 
pergalê ye.”

Çi di berjewendîya kurdan de ye?
Referandum

Amadekarîyên referandumê berdewam dikin. Nîqaşa kurdan a liser referandûmê jî germ bûye. Hinek rewşenbîrên kurd tekezîyê liser wê 
çendê dikin ku ya baş ew e ku kurd neçin ser sindoqan. Hinek rewşenbîr jî radigihînin ku ya baş ew e ku kurd bêjin “erê.”

İrfan BuruldayEnes Pay Mihemad Sanrı Nurcan Aktay Şahidin Şimşek

Ji bo Suriyeyê heta nuha çar civîn li 
Cenevê, çend civîn jî li Astanayê hatin 
lidarxistin. Tevî gelek hewlên PYDê û yên 
navneteweyî, ne ew, ne jî rêvebiriya Rojava 
di civînan de beşdar bûn. DYA û YE ne li 
hember in, Rûsyayê  vekirî dil heye ku ew 
jî beşdar bin. PYD nikare di gelek civînên 
herêmî yên li Enqerê, Riyadê û welatên 
kendavê jî amade bibe.

Rêgira esasî Tirkiye ye ku ew PYDê û 
rêveberiya Rojava bi PKKê ve girêdide û wan 
bi hev re dixe rêza terorîzma navneteweyî. 
DYA û Rûsya û YE, her çendî wek Tirkiyeyê 
nafikirin jî, ji ber pêwendiyên xwe yên li 
gel wê, naxwazin xwedan şêleka musir bin. 
Giringiya Tirkiyeyê a jibo wan, helbet ne ji 
ber vê an wê hukumeta ser desthilatê, li ji 
alî potansiyela wê ya maddî-manewî û jeo-
polîtîkiya axa wê ye. Ew endama NATO-yê 

ye, bi YE re di hevkarî û gotûbêjên enda-
metiyê de ye. Wek welatekî misilman di nav 
dewletên misilman de hevkarî û piştgiriyeka 
wê heye. Ev  pirr-dêmenî, rê vedike ku gelek 
welat li ber daxwaza Tirkiyeyê sist bibin, ge-
lek ji wan jî (wek ên misilman) bibin piştgir.

Li hember îhtîmala ku ji Cizîrê heta 
Efrînê axa Rojava bigihê hev jî, Tirkiyeyê bi 
çavlêgirtina welatên binavkirî, hetta ya di-
jberên wek Suriyeyê, Îraqê û Îranê, esker xist 
Rojava û heta Babê korîdorek dagir kir. Bi 
vî awayî, darbeyek mezin li Rojava da, argu-
menta  beşdariya xwe  di hemû civînên aştî û 
avakirina Sûriyeyê de ferz kir û li PYD avêt 
dervayê meydana dîplomasiya navneteweyî.

Helbet kîjan alî dibe bila bibe; jibo her bi-
zaveka kurdan ev şêla Tirkiyeyê bêminetî ye, 
lê divê vê giringî û bikêriya hêza wê deyne 
ber çavan.

Tirkiye, nuha rasterast bi şer û dîploma-
siyê, li dijî PYDê û rêveberiya Rojava ye. 
Heta veşêre jî, li dijî serkeftineka her tevgera 
kurdên Rojava ye. Kurd, hevkar, dost, 
dilxwaz û xêrxwazên wan, vê dijminatîya 
Tirkiyeyê rexne dikin. Ev aliyeyê bêminetî yê 
meselê ye. Lê gelo di serîhildana vê rewşê de, 
tu para PYDê û rêveberiya Rojava tune ye? 
Yan jî ya KCKê tuneye ku wek axtapotekê 
beşek ji bizava kurdan a her çar perçeyan 
xistiye bin teseluta xwe û hişk zeft kiriye? 
Gelo ew çi dikin ku rêgirîyên Tirkiyeyê ji 
holê rakin, eger ew ji a xwe danekeve, gelo 
çi dikin da destên dost, hevkar û dilxwazên 
xwe yên navneteweyî li hember argumentên 
wê xurt bikin? Çi dikin da di serî de Rûsya, 
DYA,YE karibin bi xurtî xwedî li wan der-
kevin, da qet nebe ew qasî grûbeka piçûk a 
ereb di civînên esasî de amade bibin?

Mora terore ya li ser PKKê û bihevrebû-
na wê û PYD/YPGê di bin teseluta KCKê 
de, dibe sebebê terorîstnîşandana wan jî. 
Ne tenê Tirkiye, hemû dewlet dizanin ku 
pêwendiyeka organîk a xurt a PYD/YPGê bi 
saya torora KCKê bi PKKê re heye. Lê ew ji 
nav KCKê venakişe û nabe hebûneka serbix-
we ya bi Rojava ve sînorkirî. Bi vacayî, ew bi 
xwe, di KCKyîbûna xwe de, bi israr e, paxavê 
ji  veşartinê nake ku bi biryar û bizavên xwe 
yên rojane û wergirtina talîmatan, ew beşekî 
KCKê ye.  Li aliyekî ew îdîa dike ku dewletê 
naxwaze, axa Sûriyeyê parçe nake, navê 
Rojava kir bakurê Sûriyeyê, li alî din KCK li 
çar perçeyan ji bo armancên cuda di bizavê 
de ye, pirtir jî bûye rêlibergirê kurdan.

PYD bû aletê siyaseta KCKê ku bizava 
Rojava û tevgera bakurê Kurdistanê di şerê 
dawîn de bibin qurbaniyên hev. Bi dehan 
bajar wêran bûn, HDP ji ber vê siyasete ber 
bi herifînê ve diçe. Ne diyar e paşvekişiyana 
destkeftiyên Bakur ê li kîjan zinaran biqelib-
in; bela wela bibin.

Di nêzîk de ê hukumeteka veguhêz 
li Şamê ava bibe. Eger ew fermanan ji 
Qendîl-Îmraliyê bigirin, kes qebûl nake ku 
bibin beşdarên hukumetê. Kî rê dide ku Şam 

ji Qendîlê û Îmraliyê bê îdarekirin?
Hudûdê navbera Suriye-Tirkiyeyê  911 km 

ye. Herdu alî seranser kurd in. Ji alî eskerî, 
aborî,  entegreasyona neteweyî û navnetew-
eyî ve, rewşa aştî, aramî û hevkariya şefaf a 
herdu aliyên hidûd xwedan nirxeka stratejîk 
e. Lê siyaseta PYDê ya li gel Tirkiyeyê û 
kurdên Bakur ne li gor vê rewşa stratejîk e. 
Li gel  Başûr jî her wisa… Ew li gel ENKSê 
û Pêşmergeyên Roj negihîşt peymaneka 
yekrêziyê da hem şoreş xurt bibe, hem jî ew 
ji tecrîda terorîstiyê rizgar bibe. PYD, ne 
li gor berjewendiyên kurdên Rojava, li gor 
planrêjiya serokatiya KCKê siyasetê dike. 
Qendîla Bayik jî bi temamî xwe spartiye 
berjewendiyên hîlala şîe ya Tehran-Bex-
da-Şamê.

Rêveberiya KCKê, li hemû perçeyan, ne 
li gor berjewendiyên neteweya kurd, li gor 
planên hîlala şîe tevdigere, tevgera Bakur 
pêşkêşî wesayetgêran dike, ya Rojava dixe 
xizmeta Tehranê û Şamê, Şengalê û Qendîlê 
di qiblegahkirina hîlala şîe de dike gorî.

Heta PYD/YPG ji KCKê venekişin û KCK 
belav nebe, ne Rojava, ne perçeyên din ên 
Kurdistanê dikevin ser riyên xwe yên rast. 
KCK bûye rêgira şoreşên kurdan.

PYD bû aletê siyaseta KCKê ku bizava Rojava û tevgera 
bakurê Kurdistanê di şerê dawîn de bibin qurbaniyên hev. 
Bi dehan bajar wêran bûn.

MURAD CIWAN

KCK, rêgira Rojava

GÖNÜL GÜN



RÛPEL06[ NÛÇE ] 27 SIBAT - 5 ADAR 2017

Wekî em dizanin di sê civînên derbasbûyî yên Cenevê de, 
ku jibo çareserîya pirsgirêka Sûrî hatibû li darxistin kurd 
bi serê xwe nekarîbûn beşdarî civînan bibin. Vaye civîna 
Cenev-4 jî kurd nikarin bi serê xwe beşdar bibin. Ev pirs her 
ku diçe di raya giştî ya kurdî de dibe cîyê pirsê, gelo çima 
kurd nikarin beşdarî civînê navneteweyî, ku dema pirsgrêkê 
cidî, ku kurdan jî eleqedar dike beşdar bibin? Ev pirs ne bes 
jibo Rojavayê Kurdistanê her wiha ji bo başûrê Kurdistanê 
jî derbas dibe. Wekî em dizanin sala borî li Parîsê civîna 
navneteweyî jibo şerê lidij DAIŞ ê li Iraqê hatibû li dar 
xistin. Di vê civînê de jî Hikûmeta Herêma Kurdistanê 
nehatibû dawet kirin. Gelo beşdarnebûna kurdan, mirov 
dikare bes bi astengîya dewlet û hêzên nexerxwazên kurdan 
ve girê de? Na, nexêr. Rast e gelek dewlet û hêzên  xêrnex-
wazên kurdan astengîyan derdixin, lê gelek sebeb jî bi 
kurdan ve grêdayîye. 

Em ji civîna Cenev IV dest pê bikin. Wekî eşkere ye 
Civîna Cenevê her çuqas Rûsya jî di nav de ye lê bêhtir 
tesîra koalîsyona navneteweyî a ku ji 38 welatên rojava bi 
serokatîya DYA pek hatîye de ye. Di biryara NY de jî a ku 
di derheqê Sûrîyê de hatîye girtin de jî granîya koalîsyona 
ji 38 welatan pêk hatî heye. Li gor biryara NY divê kurd jî 
bi serê xwe beşdarî civînên Cenevê bibin. Li vir bêguman 
di  beşdarnebûna kurdan de tesîra hesabên geopolîtîk yên 
welatên Koalîsyona Navneteweyî hene, ev rastîyek e; her-
wiha ya herî grîng astengîyên welat û hêzên xêrnexwazên 
kurdan heye. Lê em nikarin hemû kêmasîyên xwe li pişt 
astengîya welatên Kurdistan perçekirî û hêzên xêrnexwazên 
kurdan ve grê bidin. 

Wekî mînak hinek tiştên ku bi kurdan ve jî grêdayî hene 
ku kurd dikarin partnerên xwe mecbûr bikin, herwiha 
pirsgirêkên nav mala kurdan de hene lazim e bihêne çareser 
kirin, wê demê beşdarbûna kurdan di civînên navneteweyî 
de rehettir dibe. Wekî mînak gelek caran di raya giştî de feh-
mek hakim heye ku kurd muhtacî partnerên xwe ne; ev rast 
e lê lazim e nehête ji bîr kirin partnerên kurdan jî muhtacî 
kurdan e. Partnerên kurdan vê muhtacbûna kurdan lihem-
ber wan pir bi aqilane bi kar dihînîn. Bes kurd muhtacbûna 
partnerên xwe ne. Li hember de kurdan vê partnerîyê baş 
bi kar dihînin? Mirov dikare bêje hîç bi kar nahînin. Wekî 
mînak partnerên kurdan bêyî hêza çekdar a kurdan liser 
erdê nikarin operasyonên li dijî DAIŞê  li Sûrîye û Iraqê pêk 
bînin. Wekî mînak heger îroj hêzên çekdar yên kurd ji or-
ganîzatorê civîna Cenev IV re bêjin madem rêya beşdarbû-
na civîna Cenev IV ji mere girtîye, em jî xwe ji Operasyona 
Reqqa, Dêrzorê û Minbîcê paşve dikişînin. Wê demê em ê 
bibînin bê çewan kurd bi hesanî beşdarî civînan dibin. Her 
weha ev pirs ji bo Hikûmeta Herêma Kurdistanê jî derbas 
dibe. Heger Hikûmeta Herêma Kurdistanê di beşdarbûna 
operasyonên Mûsilê ev pirs danîbana ber hêzên Koalîsyona 
Kavneteweyî dê  kurd beşdarî civîna Parîsê bibûna. Ji ber 
eşkere ye rizgarîya Mûsilê bêyî hêzên Pêşmerge ne mum-
kun e. Pirseka din pirsa nav mala kurdan e, ne li hevkirina 
kurdan yek ji sebebê kurd nikarin beşdarî civîna bibin. Wekî 
mînak  jibo civîna Astana I Rûsya jibo berjewendîyên xwe 
yên geopolîtîk dixwestin kurd bi serê xwe beşdarî civînê bib-
in, tevî dijberîya Tirkîyê û Îranê Rûsya ew mecbûr kiribûn 
ku qebûl bikin. Gelek muhawelê û civînê rûsan bi kurdan re 
jibo kurd bi hevre beşdarî civîna Astana bibin bê encam ma. 
Sebebê asasî jî ew bû nakokîyên navbera ENKS û TEV-DEM 
ê bû, min di demên bêrê de nîvîsî bû, ew firsetek tarîxî bû 
kurdan ji dest da; Rûsya, Tirkîye  û Îran ji bêçaretîya wan 
ew mecbûr kiribûn bêdeng bimînin li hember beşdarbûna 
kurdan civîna Astana û heger kurdan liser beşdarîya civîna 
Astana hev kiribibûna dê meşrûîyetek bistandana û îro dê 
bi hesanî beşdarî civîna Cenêv IV jî bûbûna. Divê kurd ji bîr 
nekin ne DYA ne jî Rûsya û ne ti kes, jibo xatirê çavên reş ê 
kurda ji kurdan re tiştekî nake, herkes berjewendîyên xwe 
diparê ze. Îroj berjewendîyên kurdan û DYA û Rûsya nêzî 
hev in ji ber wê jî partner in. DYA û Rûsya vê partnertîyê ji 
bo xwe baş bi kar tînin, divê kurd jî bikaribin vê partnertîyê 
baş bi kar bînin. Tişta dîyar kurd nikarin vê partnertîyê bi 
kar bînin û ti lukseka wiha ya kurdan nîne ku vê firsenda 
dîrokî bi kar nehînin. Divê kurd muhtacîya partneran (DYA 
û Rûsya) li hember kurdan baş bi kar bînîn. Li vir dikare 
pirsa kadroyên dîplomat ê kurdan hebe, ev pirs jî bi ya min 
çareser dibe; di vê serdema dîrokî de divêt hêzên sîyasî yên 
kurdî xwe ji qalibê hizbayetî rizgar bikin û heger kadroyên 
wan dîplomat ê hizbî têra vî karî nake dikarin ji derveyî 
hizbên xwe li kurdên di warê dîplomasîyê de jêhatî bigerin û 
bawer im dê bikaribin kesên weha bi hesanî peyda kin. Ji ber 
serdema kurd têde derbas dibin hudûdê hizbî derbas kirîye; 
pirs, pirsa qedera neteweyê kurd e. Heger kurd di vê pirsê 
de li xwe hayil nebin wext li wan teng dibe û gelek biryarên 
derheqa kurdan de, dikare li pişt kurdan bihêne standin ku 
ne di berjewendîyên wan de bin. 

Divê kurd bes bi gotinên xweş ku partnerê wan ji wan re 
dibêjin nehên ser, divê ji partnerên xwe daxwaza avêtina 
gavên praktîk bikin. Wekî mînak divê wan bikaribûna 
ji partnerê xwe re bigota madem em nakevin civînên 
Cenev û Parîsê, em jî beşdarî operayonê Reqqa, Dêra zor, 
Minbîc û Mûsilê nabin. Divê hêzên sîyasî yên kurd bêyî ku 
deskeftîyên neteweyî mezin bi destxin, ne Pêşmerge ne jî 
şervanên kurdan li rojvayê Kurdistanê neşînin operasyonê 
derveyî axa Kurdistanê.

EKREM ÖNEN

Çima kurd bi serê 
xwe beşdarî civîna 
Cenev IV nabin ? 

Qeyrana Sûrîyê
Cenev IV çareserî an şer?

Niştimanî yên Hêzên Şoreşger û 
Muxalifên Sûrîyê (SMDK)

Platforma Tahrîrê
Platforma Moskowê
Nasir Herîrî: Serokê Şandeya 

Muxalifan
Yehya Kudmanî: Cihgire Serokê 

Şandey Bilind a Gotûbêjan
Staffan de Mistura: Nûnerê Taybet yê 

NYyê Sûrîyê 
Beşşar Ceiferi: Nûnerê Daîmîyê 

Sûrîyê li NYyê 
Michael Ratney: Nûnerê Taybet ê 

DYAyê li Sûrîyê  
Cîgirê Mûsteşar Sedat Önal: 

Berpirsyarê Rojhilata Navîn ya 
Wezareta Derve ya Tirkîyê

Aleksey Borodavkîn: Nûnerê Daîmîyê 
Rûsyayê li NYyê 

Sergey Verşînîn: Dîrektorê Afrîkaya 
Bakur û Rojhilata Navîn yê Wezareta 
Derve ya Rûsyayê

Nûnerê Daîmîyê Fransayê li NYyê 
François Delattre

Îran di asta Wezareta Derve de 
beşdar bû

KÎ BEŞDARÎ 
CENEVÊ IVÊ BÛYE

L
I Sûrîyê bû 6 sal e şerê Navx-
weyî berdewam dike. Di nava 
6 salan de jiber şer 300 hezar 
kes mirin; 4.8 mîlyon kesan 

li welatên cuda cuda bûn penaber 
û 6.3 mîlyon kes jî di nav welat de 
cihên xwe guhertin. Jibo bidawîanî-
na şer û îstiqrara Sûrîyê di çarçov-
eya plana Neteweyên Yekbûyî (NY) 
de li Cenevê parêzgeha Swîsre 
Hevdîtinên Cenev  IVm dest pê kir. 
Tevî hevdîtin 3 caran hatibûn paş 
xistin jî bi beşdarbûna muxalefên 
Sûrîyê, rejîm, dîplomat, sîyasetme-
dar û pispor, hevdîtinan li wê derê 
dest pê kir. 

Hevdîtina Ceneva ya IV mîn ya 
bo Sûrîyê bêhêvî dest pê kir. Jiber 
rûdan û Hevdîtinên Astana zêde 
deng neda. Ligor pisporan sedema 
vê serneketina hevdîtinên Ceneva 
ên din û alozî ya ku di navbera 
welatên garantor Tirkîyê û Îranê 
de derketîye, ye. Herwiha Nûnerê 
Daîmîyê NYyê yê Sûrîyê Staffan de 
Mistura rojekê berê hevdîtinê ragi-
hand ku ew bawer nake encameka 
mezin bihêt bi dest xistin; lê jibo 
çareserîyê dê gaveka girîng be. 

Wekî ku dihêt zanîn Ceneva 
dawîya meha Nîsanê de jiber mux-
alifan serneketibû. Ji vê çaxê vê heta 
niha muxalif û nûnerên rejîmê li 
Astanayê jî muxalifan red kiribûn 
ku bi rejîmê re bicivin. Lê Berdevkê 
Komîteya Bilind ya Gotûbêjan 
(HNC) Saleem Al-Meslet got “Em 
dixwazin rasterast bi rejîmê re biax-
ivin. Bi vî awayî wext jî winda nabe. 
“ Piştî Meslet Şewirmendî HNCyê 
Yahya Al- Arîd jî ev daxwaz dûbare 
kir. Jibo çareserî bi awayekê êrenî 
bihêt nirxandin jî analîst, welatîyên 
Sûrî û muxalifên ku vexwandinê 
red kirin, bawer nakin ku kêşeya 
Sûrîyê dê vê carê bihêtê çareser 
kirin.

Kî beşdarî hevîdîtinê bûn?
NY lîsteya beşdervanan bi 

awayekê fermî ranegihand. Lê ligor 
zanyarîyên ku heftenama Basê ji 
muxalafan bi dest xistî; Koalîsyona 
Niştimanî yên Hêzên Şoreşger û 
Muxalifên Sûrîyê (SMDK) bi şand-
eya xwe ya ku 21 kesan pêk dihêt, 
bi serokatîya Nasir Herîrî li wê derê 

amede dibin. Platforma Qahirê û  
Moskowê jî beşdar dibin. Ji alîyê 
rejîmê jî Nûnerê Daîmî yê Sûrîyê 
yê NYyê Beşar Ceiferî û şandeya wî 
hatin Cenevê. 

Rûsya, Îran, Tirkîye û Dewletên 
Yekbûyî yê Amerîkayê (DYA) di asta 
Wezareta Derveyî de wekî Koma 
Piştevanîya Navneteweyî beşdar 
bûn. PYD nehate xwendadin, lê 
ENKS wekî komeka ji opozîsyonê li 
Cenevê amede bû. 

Ji alîyê din ve hemû komên mux-
alifan beşdar nabin. Ligor nûçeya 
ku Sputnîkê belav kirîye; Ahrar’uş 
Şam û Ceyş-El Islam vexwandina 
NYyê red kir. Lê Ahrar’uş Şam 
herçiqas beşdar nebe jî, piştevanîyê 
dike. 

Mijarên hevdîtinê
SMDK liser malpera xwe ya 

fermî berî hevdîtinan ragihand 
ku dê di civînê de mijarên“serde-
meka guherbar, destûra bingehîn 
û veguhestina rêveberîyê” bihê-
tin axaftin. Heger liser van her 
3 mijaran rejîm û muxalîf li hev 
bihên, bi hilbijartinan hikûmet 
dê biguhere; ji şûna Rûsyayê dê 
xelkê Sûrîye destûreka nû çê bike; 
rêveberîya dînî û mezhebî bihêt ra-
kirin û ji şûna wê demokrasî bihêt 
qebûl kirin. Lê ligor pisporan di vê 
hevdîtinê de ne mijarên sîyasî dê 
nehên axaftin; leşkerî dê bihêt axaf-
tin. Lê di sibêrojê de tekez derbasî 
merheleya sîyasî bihêt kirin.

Nûnerê Meclîsa Tirkmenên 
Sûrîyê û danûstandkar Muhammed 
El-Şemam û Pisporê Rojhilata 
Navîn Oytun Orhan Hevdîtinên 
Cinevê ji Basê re nirxandin. 

Nûnerê Meclîsa Tirkmenên 
Sûrîyê û danûstandkar Mu-
hammed El-Şemam: Em ê bi 
rejîmê re biaxivin

Şemam li Cinevê bi rojnameya 
Basê re axivî û derbarê hevdîtinan 
de zanyarî da û aşkere kir jibilî 
endamên Koalîsyona Niştimanî 
yên Hêzên Şoreşger û Muxalifên 
Sûrîyê (SMDK) Platfoma Moskowa 
û Tehîrê jî beşdar dibin. Lê di kîjan 
ast û çewan dê beşdar bin nedîyar 

e. Bi ihtimaleka mezin dê bi me re 
beşdar bibin. Hîn jî biryara vê ne-
hatîye girtin. Lê hewl didin biryara 
vê bidin. 

 Şemam dîyar kir ku ew û rejîm 
li benda De Mistura ne ku pê re 
biaxivin. Jiber ku De Mistura hîn jî 
rojev dîyar nekirîye, rojev dîyar nîn 
e. Dema ku rojev dîyar bû, çi bihête 
axaftin dê dîyar bibe. Ji alîyê din 
ve şanda muxalifan di nav xwe de 
civînan pêk tînin. 

Şemam daxwaza xwe ya bi axafti-
na şanda rejîmê dubarê kir û got 
“Heger şert û merc û encameka baş 
derkeve, em ê bi rejîmê re biaxivin. 
Lê heger şertê me pêk nehêt, em ê 
neaxivin.”

Herwiha Şemam dîyar kir ku 
wekî ku dihêt gotin ew bêhêvî 
nînin. Heger hêvîya wan tinebûya, 
ew dê heta vê derê nehatibûna.  

Pisporê Rojhilata Navîn 
Oytun Orhan: Sedema yekem a 
bêhêvîya Cenevê Îran û Tirkîyê 
ye

Pisporê Rojhilata Navîn Oy-
tun Orhan Hevdîtina Cinevê jibo 
Basê nirxand û rave kir ku Rûsya, 
Tirkîyê û Îran wekî garantor li 
Astanayê karên baş kirin. Lê di 
demên dawîyê di navbera wan 
de alozî derket. Sedema yekema 
bêhêvîtîya Cenevê Îran û Tirkîyê ye. 
Jiber vê Ceneva IVan bêhêvî dest 
pê kir. Sedema din jî ixlalên rejîmê 
ne. Van her du rûdan bandoreka 
nêyînî liser bawerîya muxalifan ya 
têperkirina proseya sîyasî, agirbestê 
û hevdîtinên Cenevê hişt. 

Orhan bal kişand ser mijarên ser-
eke û got: “Ligor min di Hevdîtinên 
Ceneva VIan da mijarên sîyasî dê 
nehêne axaftin. Di destpêkê de 
dê liser agirbest û îstiqrara Sûrîyê 
bihêt rawestandin. Dibe ku jibo do-
mandina agirbestê mekanîzmayek 
bihêt ava kirin. Mijarên çêkirina 
destûra nû, têperkirina proseya 
sîyasî û hilbijartin dê nehên axaftin. 
Çimkî jibo çareserîya sîyasî hîn jî 
şert û merc nehatine amade kirin 
û tinene jî. Oytun majarên din jî 
anî ziman û dîyar kir ku jibilî wan 
mijaran asta temsîlkirinê jî di vê 
hevdîtinê de gelekî kêm e. Dema ku 
hemû bûyer bi hev re bihêt nirxan-
din, dê bihêt dîtin ku jibo çareserî 
û aştîyê gaveka mezin nahêt avêtin. 
Lê di hevdîtinên Cenevê yên sibêro-
jê de jibo çareserîyê rê û rêbazek dê 
bibê peyda kirin û ev jî dê gav bi gav 
pêk bihêt.

Heger mijarên sîyasî bihêt 
axaftin, hemû hewl dê ji hole 
rabin

Oytun axaftina xwe ya derbarê 
hewla rejîm û muxalifan wisa 

domand: “Ez bawer nakim ku di vê 
merheleyê de encameka berbiçav 
bihêt bi dest xistin. Bi ihtimaleka 
mezin dê her du alî liser rewşa xwe 
biaxivin. Çunkî xetên sor ên mux-
alif û rejîmê hene ku divêt her du 
jî rîyeka hevbeş peyda bikin û hev 
du qane bikin. Ligor min dê her du 
jî hewleka wisa bidin. Lê di dawîya 
şerên navxweyîyên wisa de kêşe 
bi rihetî bi rêbazên sîyasî nahên 
çareser kirin. Divêt berê alîyên şer 
ji hev bawer bikin. Ev jî bi rêya 
agirbestê dihête çê kirin. Hewce 
ye jibo agirbestê şert û merc bihêt 
ava kirin û bihêt serketin. Jiber vê 
liser agirbestê bihêt rawestandin. 
Ez bawer nakim mijarên sîyasî 
bihêt axaftin; lê heger di hevîditinê 
de bihête axaftin, hemû hewl dê ji 
holê rabin.”

Herwiha Oytun Orhan liser rola 
DYAyê jî rawestîya û aşkera kir ku 
DYA niha di prosesa derbasbûyînê 
da ye û di dosyaya wê da jî tenê 
têkoşîna lidijî DAIŞê heye. Niha 
hemû fokusa wê liser Reqqayê ye. Ji 
alîyê din ve di asta Wezareta Der-
veyê de beşdarî civînan dibe. Niha 
roleka mezin nalîze. Heger arîşeyên 
xwe yê naxweyî çareser bike û 
polîtîkayên xwe dîyar bike, dê wekî 
aktoreka mezin di Hevdîtinên 
Cenevê de cihê xwe bigire.  

Hevdîtinên çareserîya pirsa Sûrîyê li Cenevê dîsa dest pê kirin. Nûnerên opozîsyon û rejîmê 
dê rewşa dawî ya Sûrîyê gotûbêj bikin. Ligor pisporan dê ji vê civînê jî “çareserî” dernekeve 
û rikberîya hêzên herêmî dê rêliber çareserîyê bigire.

DERYA KILIÇ

D
I vê taksonomîya nasyo-
nalîst-moralîst de rol û kat-
egorî bi qencî hatine pênase 
kirin. Gava endamên grû-

pekê wekî eşrar, yaxî yan terorîst (di 
dîroka nû de) dihêne pênase kirin, 
êdî lêhûrnêrînên zêde liser hokar û 
motîvên lipişt serhildanê nahête kirin. 
Seyr e, ku boçûnên wisa liser berx-
wedanên perîferîyê wisa baw in, ku 
dîrokzanên bi nav û dengê ên modern 
ên Îranî wekî Ervan Abrahamîan jî bi 
awayekê rexnegirane lê nanêre. Tam li-
gor boçûneka nasyonalîstî ya eceman, 
Abrahamîan damezrandin û sero-
katîkirina Partîya Demokrata Azer-
baycanê di sala 1945an bi serokatîya 
Seyyid Ceifer Pîşeverî dike bin bayê te-
mesxur û traneyan. Bi trane îdîa dike, 
ku “Pîşewerî ji nişkê ve bi koka  etnîk 
a azerîbûna xwe hesîya û lê warqilî 
ku welatê wî Azerbaycan ji `mafên 
neteweyî`yên xwe hatîye mehrûm kir. 
`Serhildaneka` paralel jî li cîranê wê 
li Kurdistanê qewimî.”   Bi rexma rola 
serekî ya ku azerîyan û bajarê Tewrêzê 
di serkeftina Şorişa Meşrûteya Îranê 
di salên 1905-07 de lîstin, bêhêvîtîya 
vê komelgehê piştî peydabûna nasyo-
nalîzma fars ya dewletê, qedexekirina 
zimanê wan û merûzmayîna wan bo 
sîyaseta dîskrîmînasyona Riza Şah, 
Abrahamîan ti analîz yan amajeyekê 
liser vê rewşê nake. Di şûna wê de, 
nerazîbûna xwe lihember destnîşanki-
rina resenê etnîk ên Pîşewerî derdi-
birre. Ji lewre, rewatî û meşrûîyeta 
daxwazên sîyasî yên Pîşewerî diêxe bin 
pirsenîşanê. Abrahamîan wisa telqîn 
dike, ku gûya Pîşewerî azerîbûna xwe 
jibo berjewendîyên şexsî bi kar anîye, 
yan ji alîyê hêzên derek, ango rûsan, 
ve hatîye tehrîk kirin, evca bêyî ku 
lê binêre ka tirkên azerî piştgirîyeka 
gelemperî didane Pîşewerî yan na. 
Kesrewî, dîrokzanê muqtedir yê serde-
ma xwe, di dîroka xwe ya liser Azer-
baycanê û Meşrûtîyeta Îranê de gava 
ku navê kurdan bibe, herdem wan bi 
“talankerê xwînrêj”   bi nav bike. 

Gava ku em bizivirin ser Simko, 
dîroknigarên ecem bi giştî xebet û 
têkoşîna wî wekî serhildaneka eşîrî 
pênase kirine. Nasyonalîstên ecem, ku 
ji eskerîyê bo întellîgentsîayê hil-
guhêzîn, bi cext, hebûna muhtemel 
ya her rehendekê neteweyî yê tevgera 
Simko înkar dikin. Di şûna hindê 
de, kirdarên Simko grê didin suriştê 
îsyankar yê eşîrî yê gelê herêmê – 
dêsmaneka civakî ya eşîrî, ligor wan, 
tendenên afrandina talanker û yaxîyan 
hebû. Bo nimûne bo me vedigêrrin, 
ku “tevgerên azadîxwazên kurd […] bi 

kûrahî di rêbaza havîbûna reftarî ya 
kurdan de çîl vedaye. Nerîta kultura 
sîyasî ya bigire-û-bişelîn bi gelemperî 
hatîye destjê berdan, lê hêj jî roleka 
krîtîk di siyaseta parçeparçebûyî û 
havîbûnê de dileyîze.  Bi domandina 
vatişeka wisa, nasyonalîstên ecem, 
berxwedana neteweyî yên dîtirên nex-
wastî wekî tevgerên eşîrî û îrtîcayî li 
qelem dan û kirdarên wan wekî tawan 
pênase kirin ku divêt bi navê nezm û 
qanûnê bihêne dîsîplîn kirin. 

Înkara bikerîya rewa jibo dîtiran û 
portrekirina wan wekî hêzên paşverû 
bi awayekê sîstematîk hatîye encam 
dan û armanca wê rewakrina nasyo-
nalîzma hegemonîk a fars wekî îdeo-
lojîyeka giştgir û pêşverû ye, ku îdîa 
dike temsîla gişteka yekgirtî, gelêrî û 
homegen dike. Ji lewre, dîtirên dergirtî 
gûya bi awayekê xwezayî binmirovî, 
devasyonî û krîmînel e, û divêt wekî 
asteng lihember ajendaya dewletê 
ya medenîkirinê, bi piştgîrîya artêşê, 
bihête ji nav birin. 

Hînga di haleta herî baş de, kurd 
komelgeheka serkeş e û xwasteka 
wan  ya otonomîyê “ti erc û qîmeteka 
sîyasî”   nîne. Bi rexma vê çendê, “ne 
Simko û ne lîderên kurd yên piştî wî ev 
tişt fêm kirin.”   Jiber ku, pejirandina 
otonomîyê dê bibe sebebê “afrandina 
rêbirrî, destdanîna ser mulk û malê 
kesên kurd û ne-kurd, şêlandin, talan 
û peyrewkirina dîktatorîya bi şiddet.”    
Loma, îdîaya dîroknigarên ecem ew 
e, ku çalakîyên Simko “ti peywendî bi 
nasyonalîzmê”    re tinebû. Yerçende 
“nasyonalîz di forma ifratî ya xwe de 
geşe bi faşîzmê dide, ku heman form 
dikare jibo şirovekirina jîngeha sîyasî 
ku Simko ew afrandibû, bihête bi kar 
anîn.”   

Gava ku mirov wênekirina Simko 
ji alîyê kurdan li Kurdistana Îranê bi 
nêrîna dewletgerane ya eceman re be-
rawird dike, Simko dibe arketîpê goti-
na meşhûr ku terorîstê miletekî dibe 
şervanê azadîyê yê miletê din. Heta vê 
rojê jî nasyonalîstên kurd rêz û hur-
metê jibo Simko digirin – bi hezaran 
hîn jî navê zarokên xwe datînin Simko. 
Kuştina wî sirûş da dariştina stran û 
mersîyeyên bi soz yên kurdî. Di yek ji 
van mersîyeyên liser mirina Simkoyî 
de jineka kurd distrê û dibêje: “Bila 
xwedê bi agirê helebê bişewitîne mala 
Pehlewî, şahê eceman … ku bi çar 

tanka avêtene ser … Îsmaîl Axa.”  Di 
maweyê hukimranîya xwe de, Simko 
wekî serokekê mezin yê neteweyî di-
hate dîtin. Seyfulquzat şairê meşhûr 
ê kurd yê Mehabadê di serdema wî de, 
di meha wî de helbestek hûna û wekî 
serokekê awarte da nasandin, ku ber-
girî ji maf û şerefa kurdan dikir.  Zêde-
barî gelek stranan ku heta roja îro jî 
dihêne nasîn, rojnameya Bangî Kurd-
istan (kovareka kurdî ku li Silêmanîyê 
dihate çap kirin) bi frehî medhê Simko 
dike. Di yek ji nivîsarên xwe de, Bangî 
Kurdistan, dibêje jiber ku far nijadeka 
resen in, kurd mirina wan naxwazin, 
lê kurd hemî dua dikin Simko bi ser 
bikeve.  Gava ku Simko bi seredan çû 
Silêmanîyê hema bêje herkes derketin 
ser kolanan jibo pêşwazîya wî û heft 
top qehremanê neteweyî xwe avêtin. 

Wekî derencam, portrekirina Simko 
li hev nagire. Dîroknigarîya eceman, 
wekî hemî dîroknigarîyên dewletger-
ane, ku armanca nivîsîna wê xizmeta 
projeya nasyonalîst e, xizmeta berjew-
endîyên komelgeha hukimran dike û 
her dengekê nerazî nerewa cilwe dide 
û ditefisîne. Di projeyeka wisa de, 
nasyonalîstekê rikaber ji binmirovekê 
bi daxwazên nerewa zêdetir nîne 
û divêt bihête ji nav birin. Ligor vê 
vegêrranê, Simko ne musteheqî wê ye 
ku wekî kesekê bi daxwazên netew-
eyî digel bihête serederî kirin, jiber 
ku tiştekê wisa dê vatişa ku pêdivî 
bi yekrengîya ziman û kulturê ye û 
heterojenîteya xelkî di nav sînorên 
terîtorîyal yên heyî de înkar dike, 
pêpez dike. 

Vatişeka nasyonalîstî ji wî celebî, 
yekbûna ziman û kulturê merc dibîne, 
û her nêrîneka dijber wekî gef li qelem 
dide. Ji lewre, di vegêrranên fermî 
de, kurd û Simko wekî giyanewerên 
xwînxwar dihêne portre kirin, ku ji 
bilî şêlandin û talanê ti armanceka 
din nînin. Temamîya komleksa pey-
wendîyên etnîk û dînî wekî hokarên 
pêkan yên nerazîbûna perîferîyê, ligor 
vê vatişê, divêt bihêne paqij kirin. 
Motîvên dewletgerane biryar liser 
dîroknigarîyê dane û jibo têgihîştina 
radeya meylên dewletgerane di nav 
elîtên ecem de, divêt mirov li kam-
panyayên qirkirinê lidij qaşo hoz û 
qebîleyan û rojeva modernîzasyona 
wî binêre. Herwiha divêt bihête diyar 
kirin, ku rojeva wî “ji alîyê piranîya 

întellîgentsîyayê ve dihate sirûş bexşîn, 
teşwîq kirin, pişgîrî kirin û dirkandin û 
kirdarên wî ji alîyê piranîya çîna navîn, 
karmendên dewletê, efserên artêşê, 
kesên profesyonel û xwandekaran ve 
dihate tesdîq kirin.” 

 Cextkirin lê hatîye zêde kirin.
  Ervand Abrahamian. Modern His-

tory of Iran, 111.
  Ahmad Kasravi. Tārīkh-e Hījdeh 

Sāleh-ye Āẕarbayjān [Tarîxa 18 sale 
ya Azerbaycanê], Berg. 1–2. (Tehran: 
Maẕbaẕah-i ẕolū, 1934).

  A. Manafi. The Kurdish Political 
Struggles in Iran, Iraq, and Turkey: A 
Critical Analysis (Maryland: University 
Press of America, 2005), 44. Emphasis 
added.

  Binêre., 59.

Mînaka Simko KAMAL SOLEIMANI



RÛPEL08[ NÛÇE ]

NÛJÎN ONEN

Gava zimanek qedexe be, rê li ber perwerdeya 
wî hatibe girtin û xwediyên zimên bi nifşan 
nikaribin zimanê xwe bi kar bînim û gava ji 
nişkê ve firsenda nivîsandina zarê xwe dibînin, 
hem ji bo ku xwe ji serdestên xwe veqetînin, 
hem jî ji bo ku xweseriya xwe diyar bikin, 
ew xwe dispêrin paqijiya zimên û dixwazin 
zimanekî pak, ji tesîr û dagirkeriya zimanên 
serdest şuştî û serbixwe biafirînin. Nimûneyên 
welê li cîhanê pir in. Gelek milet di wê riyê re 
bihurî ne. Herçiqas armanc û paşeroj cihê be jî, 
yek ji nimûneyên berbiçav ku hê jî aktuelbûna 
xwe diparêze, zimanê tirkî ye. Piştî avakirina 
komara Tirkiyê û ji alfabeya erebî derbasbû-
na alfabeya latînî, ji bo ku tirk xwe ji zimanê 
osmanî bi dûr bixin û li gora Tirkiyeya nûjen 
ji xwe re zimanekî tirkî ê nûjen ava bikin, wan 
dest pê kirin û ji berdêla gotinên erebî, farisî û 
hin zimanên din, gotinên tirkî çêkirin. Digel ku 
gelek ji gotinên çêkirî cih negirtin jî, dîsa mirov 
pir bi hêsanî dikare bibêje ku gelek gotinên 
nûçêkirî di tirkî de rûniştin. Gotinên berê hatin 
jibîrkirin û di şûna wan de gotinên nû cihê xwe 
girtin. Hin gotin jî hene ku ne çûn, ne jî man; 
an jî bi şermokî man. Yanî hem gotinên nû, hem 
jî ên kevin tên bikaranîn. Meseleya bikaranîna 
zimên dubendiyek jî xist navbera tirkan. Ew 
wek pêşverû û paşverû bûn du bend, ziman bi 
du awayan hat bikaranîn. 

Ew riya ku zimanê tirkî tê re bihuriye, niha 
zimanê kurdî li ser wê riyê ye. Lê tu ferqên 
îdeolojîk, an jî tu dubendiyên fikrî di bikaranîna 
zimanê kurdî de tuneye. Heta, em dikarin bibê-
jin ku konservatîvên kurd pêşî xwestine zimanê 
kurdî ji gotinên biyanî bişon û kurdiyeke paqij 
derxin holê. Ez bi xwe di salên heftêyan de, 
heta di van demên dawiyê de jî bûme şahidê 
wê hewla hin meleyên kurd ên ku bi baweri-
yeke xurt dixwestin û dixwazin zimanê kurdî ji 
gotinên zimanên biyanî biparêzin û di şûna wan 
de gotinên kurdî ên resen derxin holê. 

Ev helwesta meleyên kurd, tavilê derbasî 
ba nivşê destpêkê jî bû. Keç û xortên ku di 
dibistanên tirkî de gihîştibûn û her roj tûşî 
zilma li ser zimanê xwe bûbûn, gava pê hesiyan, 
xwestin êdî bi zimanê xwe xewnan bibînin û 
cîhanine nû li cîhana heyî zêde bikin, dan dû bi-
karanîna zimanê paqij û resen jî. Loma, hinan ji 
wan gotinên nû çêkirin, hinan jî dan dû gotinên 
nûçêkirî. Di pêvajoya demê de hin gotinên 
nûçêkirî cihên xwe girtin, hin jî dikin nakin 
nikarin rûnên. Yek ji wan gotinên ku tu carî 
naveroka “edebiyatê” danagire, gotina “wêje” ye. 
Ez ne şarezayê edebiyata kurdî ya klasîk im, lê bi 
qasî ku min ew xwendiye, gotina “wêje” di şûna 
edebiyatê de nehatiye bikarnîn. Yanî di edebiya-
ta kurdî ya klasîk de “edebiyat” edebiyat e û ne 
“wêje” ye. Ez di Hawar û Ronahiyê de jî derke-
tim nêçîra vê peyvê, lê min li wir jî nedît. Li wir 
jî “edebiyat” edebiyat e. 

Demekê kurdên başûr jî li dû çêkirina gotinên 
nû û resenkirina zimanê kurdî bûn. Wan jî gelek 
gotin çêkirin. Hin gotinên wan ên çêkirî sînor 
gav kirin û derbasî ba me û kurdên binxetê bûn. 
Aniha hin gotin hene ku me ji kurdên başûr 
girtine û em bi kar tînin, lê wan dev jê berdane. 
Ev gotina “wêje” jî demekê ji aliyê kurdên başûr 
ve hatiye bikaranîn û heta di hin ferhengên wan 
de jî heye. Lê gava em îro bala xwe didin kurdên 
başûr, hema bêje, em qet pêrgî gotina “wêje” 
nayên, “edebiyat” her edebiyat e; “edeb” e. 

Lê “edebiyata” ku li ba me bûye “wêje” rijî ye, 
bi gotina toriyan, kelê ye. Ew barê edebiyatê hil-
nagire û naveroka wê sivik dike. Ne wek “edebi-
yatê” ye. Ev gotin gelek caran (dibe ku bi şaşî be) 
bi awayê “vêje” û “weje” jî hatiye bikaranîn, ku 
etîmîlojiya wê “bêje” ye. 

Mahne, an jî hevmahneya edebiyatê di pirani-
ya zimanên Ewrûpayê de “litteratur” e. Ev gotin 
bi awayên cihê were nivîsandin jî koka wê ji 
“litteratura” latînî tê. Di latînî de dihat maneya 
gotina nivîskî, fîlolojî û zanistî. “Litteratura” bi 
xwe jî ji “littera” tê û ew jî “herf ” e. 

Lê îro lîtteratur ne tenê herf e; ne tenê gotina 
xav e jî; gotina hûnayî, estetîka peyvê ye; şiîr e, 
çîrok e, roman e, piyes e, bîranîn e, gername ye, 
biyografî ye…

Lîtteratura ku di erebî de bûye “edeb” û 
”edebiyat” eynî mahneya litteraturê dide. Îro 
hemû cîranên me; tirk, ereb, faris û kurdên 
başûr gotina ”edeb” an jî ”edebiyatê” bi kar tînin. 
Bikaranîna ”wêje”yê bi min pir bêmane tê û tu 
carî cihê ”edebiyatê” nagire.

Loma, ez dibêjim; ne wêje, lê edebiyat!

FIRAT CEWERÎ

Ne wêje, edebiyat!

Kurdî dîsa bi qedexeyan 
re rûbirû bûye

 Demhat Zana Yildiz Gerînendeyê 
Giştî yê Zarokîstana Xalxalok balê 
dikişîne ser pişaftinên zimanê kurdî 
û wiha dibêje: “Ziman tiştekê zindî ye 
dema neyê bikaranîn roj bi roj dimire, 
jibo ziman zindî bimîne xala yekem jî 
zarok e; loma wan jî ji xala yekem dest 
pê kirin, dixwazin zarokan bêziman 
bihêlin piştî wê jî civakê bêziman 
bihêlin. Asîmîlasyon hîn jî berdewam 
dike; ligor bawerîya min dema zarok 
û malbatên wan dûrî ziman bixin d vê 
rewşê xurttir bikin,  ji lewre ziman roj 
bi roj dê bimire lê ev zext ti encamê 
nade, jiber ku zarokên dihatin cem me 
tehma ziman dizanin ber wê çendê 
jî ez bawer im nehên pêşdibistanê jî 
malbat dê ji hêla ziman de zarokên xwe 

pêş ve bibin. Pêşdibistana ku em lê 
dixebitîn nahête girtin, lê zimanê wê dê 
bikin tirkî. mamosteyên ku wan dîyar 
kirîye dê bixebite û li wir dê kursên 
quranê yê dînî bidin zaroka. Di bin navê 
pêşdibistanê de dê ev bihête kirin. 
Ev ne tiştekê  rast e zarokên temenê 
wan 3-5 salî dema perwerdeyeka bi 
vî rengî bibîn wê ji wan giran re be 
û ev bişaftinek e cûda ye. Xelkî jiber 
van guhertinan bertekên xwe nîşan 
dan û piştgirîyeka xurt da xebatên 
ku heta niha hatîye kirin. Demhat 
Zana Yildiz behsa modela perwerdeya 
ku li zarokîstan didan dike û wiha 
berdewam dike “me li Zarokîstana 
Xalxalok perwerdeyeka pirzimanî dida, 
xeynî wê atolyeyên huner û muzîkê û 

ekolojî pêşkeş dikirin. Her hefte wan 
navdarekê kurd yên ser muzîk, wêje, 
sînema dida nasîn, wekî mînak Yilmaz 
Guney, Ehmedê Xanî. Heta demekê 
çeka herî xurt di destê wan de ziman û 
çand bû, dixwastin bi vî awayî bişaftinê 
bikin lê heta wê demê nekaribûn bikin 
ji vê demê vir de jî zehmet e herî 
kêm 500-600 malbat dihatin cem me, 

qedr û qîmeta ziman dizanîbûn. Ez di 
vê bawerîyê de me bi vê perwerdeya 
zimanî hezar zarok êdî bûne 
mamosteyên civakê; evca em bihêlin 
jî ew zarok nahêlin. Bi giştî li bajarên 
Bakur yê ku zarokîstan lê hebû salê du 
hezar zarokan yek bi yek zimanê xwe 
nas dikir, zarokê li cem me êdî dikarî 
bûn bi zimanê xwe biaxivîyana. 

ZIMAN HEYBEREKÊ ZINDÎ YE, DEMA NEHÊTE BIKARANÎN ROJ BI ROJ DIMIRE

P
IŞTÎ hevşaredarên Şare-
darîya Bajarê Mezin yên 
Amedê Gulten Kışanak û 
Firat Anlı hatin girtin li 

şûna wan qeyyim hat û bi hatina 
qeyyimê bi navê Cuma Attila gelek 
xebatkar ji kar hatin derxistin, ji 
şanoya bajêr ya bi kurmancî ku 
derdiket ser dikan 31 şanoger, 
derhênerê sînema,şano û muzîkê 
ji kar hatin derxistin. Ji alîyê din 37 
mamoste û xebatkarên zarokîstanê 
ku girêdayî şaredarîya bajarê 
mezin bû û 14 kes ji Şaredarîya 
Kayapinarê ji kar hatin derxistin. 
Dihêt zanîn ku perwerdeya za-
rokîstanê dê êdî bi zimanê bi tirkî 
be. Xebatên sazîyên, ku bi zimanê 
kurmancî xebatên xwe birêve 
dibirin bi midaxaleya qeyyim, hat 
rawestandin lê xebatkarên van 
sazîyan bi niyet in ku digel hemû 
zor û zehmetîyan derveyî banê 
şaredarîyê, bi keda xwe li cîyên din 
xebatên xwe jibo çand û zimanê 
kurdî bidomînin. Yek ji sazîyên 
ku xebatkarên wan ji kar hatine 
derxistin şanoya bajêr perdeyên 
sahneya şaredarîyê bi zordestî 
hatîye girtin lê 14 şanoger niha 
bi îmkanên xwe bi navê Şanoya 
Bajêr cîyekê nû vekirine û li wir dê 
xebatên xwe bidomîn, perdeyên 
xwe ji temaşevanên xwe ji nû ve 
vekin. Dema em bala xwe didin vê 
rewşê gelek jê dibêjin em vegerîya-
ne salên 90î lê dema em lêkolîneka 
berfireh dikin dihêt dîtin ku zex-
tên dewleta Tirkîyê liser zimanê 
kurdî di salên 1980ê jî de hebûye 
wekî mînak malbatên zarokên 
kurd daxwaz ji şaredarîya Tentsa 
ya Swêdê kirine ku pêşdibistaneka 
bi zimanê kurdî ji bo 15 zarokên 
kurd vekin, liser vê yekê Weza-
reta Derve ya Tirkîye yê ev biryar 
protesto kirîye û gotine ‘’Nabe ku 
zimanekê ku li Komara Tirkîye 
yê ne fermî be hemwelatîyên wê 
fêrî vî zimanî bibin’’ lê berpirsên 
vî karî yê Swêdê gotine ‘’li cem 
me şaredarî xweser in em nikarin 
midaxaleyî karê wan bikin.”

Lîstikvanê Şanoya Bajêr Yavuz 
Akkuzu û Elvan Koçer, ji alîyê 
din Gerînendeyê Giştî yê Za-
rokîstana Xalxalok ya Şaredarîya 
Kayapinarê Demhat Zana Yildiz ji 
Heftenameya Basê re behsa rewşa 
giştî ya kurdî û fişarên liser sazîyên 
kurdî kirin.

“Ev biryar lihember çand û 
ziman biryareka polîtîk e”

Lîstikvana Şanoya Bajêr Elvan 
Koçer dîyar dike ku dema qeyyim 
hat şaredarîya bajarê mezin û bi 
girtina hevserokên şaredarîyê di 
rewşeak wiha de nedixwastin bi 
qeyyim re bixebitin. Eşkere dike 
ku bi hatina qeyyim re midaxale 
lihember  lîstik û repertuara wan 
jî hatîye kirin û dibêje wan kîjan 
lîstik bixwasta ew mecbûr bûn ku 
wê lîstikê bilîzin. Koçer bi taybetî 
dibêje heger huner ne azad be 
ew ne huner e û ji xwe ew li wir 
ne azad bûn. Ji xwe piştî demekê 
lîstikvanên şanoya bajêr ji kar 
derxistin herwiha jiber vê rewşê 
lêgerîneka wan jî hebû wan bi 
hevalan re biryar da ku ew li cîyekê 
nû şanoya taybet vekin. Lîstikvana 
kurd amaje dike ku piştî qeyyim 

hat Şaredarîya Bajarê Mezin ya 
Amedê ji xwe gel jî ew der wekî 
sazîya xwe nedidît ew li wir bûna 
dê ne wekî hunermendên gel wekî 
hunermendên sîstema dewletê 
bûna. 

Wexta ku kom belav bibe 
hêzek ji holê radibe

Yek ji şanogerên,şanoya bajêr 
Yavuz Akkuzu jî destpêka şa-
noya bajêr û xebatên ku bi salane 
dihêne kirin yek bi yek rêz kir û 
got: “Şanoya Bajêr 25 sal bû ku kar 
dikir wê demê heta 2003an bi tirkî 
kar û xebatên xwe birêve dibirin. 
Li Amedê an li bakurê Kurdistanê 
komeka kurdî ya girêdayî şare-
darîyekê an em bêjin bi derfetê 
dewletê xwe ava kiribû ew koma 
me ya şanoyê bû. Herwiha 3 sal 
berê li Batmanê jî hat avakirin ev 
herdu kom girêdayî şaredarîyan 
bû û karên xwe bi kurdî dikirin. 
Mixabin heta sala par demên pe-
vçûna Sûrê jî, her hefte me rojên în 
û şemîyê lîstikên xwe dilîstin, roja 
yekşemê jî me lîstikên zaroka dilîs-
tin heta ku tiştekê çewt nebûya 
her hefte perdeyên sahneyên me 
vedibûn. Piştî pevçûnên Sûrê êdî 
temaşevanên me nedihatin jiber 
ku cîyê me nêzî cîyê pevçûnan bû 
jiber ewlehîya xwe nedihatin, loma 
me şeş meha karê xwe rawestand.” 
Şanogerê kurd dîyar dike di dema 
Partîya Refahê şanoya bajêr 4-5 
sala dîsa hatibû girtin lê dema 
Feridun Çelik dîsa hat ava kirin 
heta vê demê vekirîbû û bi hati-
na qeyyim re bi temamî hatîye 
girtin. Akkuzu dibêje; “Şanoya 

Bajêr bi fermî nehatîyê girtin hîn 
navê şanoya şaredarîyê heye lê 
lîstikvan hemû derxistin. Dora 31 
hunermend ji wir derxistin ew gişt 
şanoger bûn, derhênerê sînemayê 
bûn, mamosteyê sînema, şano 
û muzîkê bûn. Bi vî awayî şano 
qedîya lê me got tecrubeyeka 27 
salî heye; vê tecrûbeyê em nikarin 
biavêjin gilêşdanê, bilî lîstikvanîyê 
em nikarin tiştekî bikin, lîstikvanî 
êdî bûye jîyana me.” 

Akkuzu dîyar dike ku 
temaşevanên wan jî daxwaz kirîye 
ku ji nû ve dest bi xebatên şanoyê 
bikin û wiha berdewam dike, “li 
bende me bûn, digotin ka hûnê 
kengî tiştekî ava bikin heger hûn 
nikaribin em dê piştgirîya we bikin 
vê jî hêzek dida me. Cîyekê biçûk 
be jî wan digot ew dest pê bikin û 
hêdî hêdî  mezin bikin. Şanoger 
Yavuz Akkuzu behsa dîroka şanoya 
kurdî û mînakên bi vî awayî dide 
mesela di dîroka şanoya kurdî de 
jî li Elegezê,Gurcistanê,Tiblîsê di 
sala 1920 de gelek kom ava dibû 
carna dihat girtin carna dihat 
vekirin ew ruh dema ku hebû 
digotin temaşevanên wan wekî 
meseleyeka milletî lê dinêrin û 
diçûn xwedî lê derdiketin,carna 
nava hefteyê de 6 roja lîstik dilîstin 
paşê dihat girtin ew lîstikvan û 
derhêner digotin êdî zimanek ji 
holê radibe. Em niha dizanin êdî li 
alîyê Sovyetê hunera kurdî xweşikî 
nemaye. Wexta ku kom belav bibe 
hêzek ji holê radibe,hêzek ji holê 
rabe ew tesîra xwe liser çand,huner 
û ziman jî dike û ziman tunebe ji 
xwe milletek jî tuneye.”

Şanoya Bajêr a Amedê, Zarokîstana Xalxalok, Konservatuara Aram Tîgran, û bi dehan 
sazîyên din ên kurdî jiber tayyînkirina qeyyiman û qanûnên rewşa awarte hatin girtin. Ev 
wekî metirsîyeka mezin bo kurdî dihête şîrove kirin.

Gava Dîcle  di nav Hewlêre re derbas bû, hingê ewê 
rû rûçikê bajêr, dîtina bajêr, bergeha bajêr biguhure 
û Hewlêr jî wekî Parîsê, wekî Londrayê, wekî Helsînkî, 
wekî Roma, wekî Berlîn,  wekî Washînton û wekî 
Moskovayê, yek ji wan paytextan  be ku liser çem 
hatîye avakirin. Niha em dizanin ku Hewlêr havînan 
gellek germ e. Gava ku  bi Ciho (Kanal) Hewlêrê 
re çem di nav bajêr re derbas bû, ewê germahîya 
bajêr jî bişkêne û hênik bike. Pîştî ku Zap ji bajêr hat 
derxistin, li jêrê, li binîya bajêr golên avê dikarin 
bên çêkirin û li kevîyên çem, cihên ku mirov dikare 
lê soveberîyê (avjenîyê) bike bên avakirin.  Li binya 
bajêr, heta ku çem cardin gihîşt Dîclê, li kevîyên avê 

cih û otêlên tûrîstîk ên ku mirov dikare lê bimîne û 
tatîla xwe lê derbas bike bênê çêkirin.

Potansîyela avê ya çemê Dîcleyê salê kêm zêde 53 
milyar metre kûp e. Belê şaxê Dîclê yê herî mezin Zap 
e.  Bi taybetî di mehên Nîsan û Gulanê de, ji %65ê 
ava Dîclê ji ser Zapê tê.  Dîcle bi awayê herikînî, li 
gor Firatê çemekî gellek bêpergal e; çimkî carna ava 
wê radibe û çi bi ber ket bi xwe re dibe. Belê gava 
ku gihîşt nêzikî Hewlêrê, jiber ku ax deşt e û rasteke 
wekî bêwanî ye, li vir nikare xesareke zêde bide der 
û dora xwe. Loma gava ku çem di Hewlêrê re derbas 
bû, êdî bi keştîyên biçûk rêwîtî û karê hilgirwerî 
(transportation) jî dikare bê kirin. Bi vî awayî bi 

keştîya ku ji Hewlêrê rabû, rêwî dikarin liser çem xwe 
bigihînin Bexdayê û ji wir jî derkevin Xelîca Fars. 

Dewleta Brîtanyayê, hê di sala 1836an de, bi du 
keştîyên ku navê wan Dîcle û Firat bûn xwestibû ku 
ji bajarê Rihayê bigihîje Xelîca Fars û liser herdû 
çeman xebatên girîng kiribû. Bi vê projeyê armanc 
ew bû Derya Spî ji Îskenderûnê bi rîya trenê bi 
Bîrecika Rihayê ve girêde, ji wir liser Çemê Firatê bi 
keştîyan derkeve Xelîca Fars û bi vî awayî, bi rîya 
deryayî bigihîje Hîndistanê. Îro Tirkîye jî dixwaze bi 
Kanal Stanbolê, Derya Reş bi Derya Marmarayê ve 
girêde. Nexwe çima emê nikaribin, bi Kanal Hewlêrê, 
Dîclê di nav bajêr re derbas bikin?

Helbet ti tiştek ji dewletbûn û serxwebûna 
Kurdistanê ne girîngtir e. Belê gava ku kurd vê 
projeya ha pêk bînin, ew ê hemû dinya ji vî karê 
wan re heyran bimîne û bizanibe ku miletê kurd 
lawên bajarwerîya Mezopotamyayê ne. Gava ku 
fersend çêbû, ew jî wekî bav û kalên xwe dikarin ji 
bajarwerîyê (medinîyetê) re xizmeteke baş bikin.

Hêvîdar im ku  şarederîya Hewlêrê, Wezareta 
Ava û Keştûkal a Serokatîya Kurdistanê liser vê 
pêşnîyaza  min bifikire, vî xeyalê min pêk bîne û 
asta bajarwerîya me berztir û bilindtir bibe. Jiber ku 
xeyalê her kurdî welatekî avaadan, xweş, geş û azad 
e.

Çima Dîcle di nav 
Hewlêrê re derbas nebe?

“Çi biçûk, çi mezin, çi kavilbûyî, çi jî avadan, her bajarê ku li herêma Mezopotamyayê  ava bû, an li 
perrê van çeman hat danîn, an jî liser şaxekî van çeman bû. Ava jîyanê ya Dîcle û Firatê can dan mirov 
û bajaran. Gund, bajar, bajarvanî û bajarwerî (medenîyet) li kevî û perrên Dîcle û Firatê geş bûn.”

BI AVAKIRINA KANALAN HEWLÊRÊ RE DÊ BAJAR BIBE PAYTEXTEKÎ CÎHANÊ

ABDULLAH KIRAN

H
EMÛ agahîyên dîrokî û antropo-
lojik nîşan didin ku li dinyayê,  
bajarwerîya (medenîyeta) pêşî 
li kevîyên Dîcle û Firatê rû daye. 

Ango çemên Dîcle û Firatê, ne tenê ji 
bo gel û miletên ku li rexên wan jîya-
ne, ji bo tevahîya mirovatîyê girîng in. 
Çimkî dîroka mirovatîyê ya hevpar li vir 
destp pê kir, loma  çîroka jîyana ku  li 
vê herêmeê dest pê kir,  çîroka me ya 
hevpar, çîroka her kesî ye.  Ji ber ku her-
kes bi awayekî xwe tê de dibîne.

Dergûşa bajarwerîyê Dîcle û Firat
Bêguman di vê çîroka me ya hevpar 

de Dîcle û Firat rolekî sereke û bingehîn 
dileyizin. Leheng û mêrxasên bajarw-
erîyê  ew in. Eger ew nebûna, bi derengî 
be jî  helbet ewê  vê çîrokê li derekê dest 
pê bikira, îcar em nizanin ka ev der wê 
kevîyên Çemê Nîlê bûna an ku kevîyên 
Çemê Îndûsê û an jî dereke din. Belê 
niha em dizanin ku destpêka bajarwerîya 
me derûdora (derdora)  kevîyên Dîcle û 
Firatê ne;  jîyana nêçîrvanî û masîgirî li 
vir dest pê kir, jîyan şikeftî, jîyana nişte-
cihbûyî li vir şax da, li cîhanê gund û 
bajarên pêşî li vir hatin avakirin,   binge-
ha jîyana çandinî li vir hat danîn û cara 
pêşî heywan li vir hatin kedî kirin.  Dîcle 
û Firat dergûşa bajarwerîyê bûn, jîyana 
sîyasî, jîyana rewşenbîrî û desthilatîyên 
pêşî li vir hatin meydanê, çi biçûk an jî çi 
mezin, dewletên pêşî li vir ava bûn.

Çawa ku hevkarî û dabeşîya kar (divi-
sion of labor-) li vir dest pê kir, bi heman 
awayî dijminî û dijberîyên pêşî jî  li van 
deran hatin dîtin. Bawerîya pirrxwedayî 
û yek Xwedayî,   perizîna pût û saneman, 

dîn û bawerîyên pêşî, mabet û peresetge-
hên pêşî li vir dest pê kirîn. Nivîs; xwen-
din û nivîsandin, nivîstgeh û nivîskar, 
fêrgeh (dersgeh) û mamoste hemû jî cara 
pêşî li vir çêbûn û hemû jî zarokên Dîcle 
û Firatê bûn. Dîcle û Firatê can û jîyan 
dan bajarwerîya me, em bi saya wan 
ji jinana kûvî, ji jîyna şikeftî, ji jîyana 
nêçîrvanî û  dahevî (civandinî) rizgar 
bûn û bûn kesên medenî.

Bajarên herî xweş, bajarên herî navdar 
ên wekî Ûr, Nînova (Mûsûl), Amîda 
(Amed) û Bexdayê  liser perên van herdû 
çeman hatin avakirin. Çîroka Brahîm 
Pêxember ji ser vê axê dest pê kir, Keyx-
usro, Nemrûd û Skender serî liser vê axa 
ha danîn. Şer û pevçûna liser vê axê hê ji 
dema wan ve, heta ji demên hê kevitir ve 
berdewam e. Çimkî ev ax, di hişmendîya 
her mirovî de xweden cihekî taybet e.

Dîcle û Firatê can dan mirov û 
bajaran

Çi biçûk, çi mezin, çi kavilbûyî, çi jî 
avadan, her bajarê ku li herêma Mezo-
potamyayê  ava bû, an li perrê van çeman 
hat danîn, an jî liser şaxekî van çeman 
bû. Ava jîyanê ya Dîcle û Firatê can dan 
mirov û bajaran. Gund, bajar, bajarvanî 
û bajarwerî (medenîyet) li kevî û perrên 
Dîcle û Firatê geş bûn. Dîrok şahid e, 
her cih û warê ku dûrî ava jîyanê ya van 
herdû çeman û şaxên wan bûn, demekê 
bi şûn de kavil û wêran bûn, winda bûn 
û çûn.

Bajarê Hewlêrê yê ku dîroka wê gellek 
kevn e û bi kêmanî ji B.Î (Berîya Îsa) 
2300an dest pê dike, îro wekî paytexta 
başûrê Kurdistana tê naskirin. Ev bajar, 
bi taybetî piştî  2003an, ango piştî ku 
desthilatîya wê ket destê xwedîyên wê 
yên rastîn,  her ku çû mezin bû. Piştî 60 
metreyî, niha jî  li bajêr papûrên 120 me-
treyî  tên çêkirin û bajar bi rîyên xwe û 
trafîka xwe jî ne kêmî bajarên Ewrûpayê 
ye.  Kifş e ku desthilatîya Kurdistanê, 

j bo bi pergal mezinbûna bajêr her çi ji 
destê wê tê dike û ji niha ve Hewlêr bûye 
paytextek cîhanî û maye.

Warnişîna Hewlêrê û kêmahîyek 
bajêr

Gava ku em li warnişîna (location)  ba-
jêr dinêrin,  em dibînin ku li ser deşetekê 
hatîye avakirin;  belê kêmahîyek bajarê 
Hewlêrê heye.  Çi heyf e ku Hewlêr 
wekî Dîyarbekir, wekî Mûsûl û Bexdayê 
ne liser Çemê Dîclê an jî şaxekî Dîclê 
ye. Eger ji destpêkê ve bajar liser Dîclê 
ava bûbûya, wê îro rewşa wê hê çêtir û 
cihêtir bûya. Helbet em nikarin Hewlêrê 
cardin liser Dîcleyê  ji nû ve ava bikin an 
hilgirin û bibin ber çem, belê em  dikarin 
Dîcleyê, ya rast şaxê Dîcleyê yê herî mez-
in Zapê di nav Hewlêrê re derbas bikin. 

Çemê Zapê yê ku ji bakurê Kurd-
istanê, ji navçeya Çalê dikeve başûrê 

Kurdistanê, bi dorê, ji Dêrelok, Şeladiz, 
Barzan, Şanîdar, Daratû û Kelekê re 
derbas dibe, li rexê jêr, li binîya Mûsûlê, 
li Al Kuwayrê bi Dîclê re digihîje hev. 
Çem li hêla Kelekê,  bi qasî 30 kîlome-
treyî nêzîkî Hewlêrê, di ser bajêr re 
derbas dibe.

Nivîna Zapê bi ser Hewlêre ve 
guhartin

Zap li serîya Hewlêre, ji binîya Kelekê 
ve diherike  û ber bi  deşta Hewlêrê 
dişêle.  Niha desthilatîya Kurdistanê 
dikare nivîna Zapê bi ser bajêrê Hewlêre 
ve biguhêre û çem di nav bajêr, serî an 
jî binîya bajêr re derbas bike, heta belkî 
li dora bajêr bigerîne. Bê ka gelo ewê 
çem di kudera bajêr re derbas bibe, karê 
mîmar (avawer) û plansazên pispor e.  
Şaredarîya bajêr, jibo vê yekê dikare bi 
pisporên navnetewî  bişêwire û bir-

yara herî rast bide.  Îcar ev kar ne wusa 
karekî zor û zehmet e; jiber ku Zap li jorî 
Hewlêrê dimîne û meylaxê jî serberjêr e. 
Bi ser de, bi qasî 30 kîlometreyî nêzik-
bûna ava Zapê fersendeke bêhempa ye. 
Çimkî li gellek bajarên dinyayê ava vex-
warinê ji cihên pirr dûr,  ji derên 70- 100 
kmyî dûr bi lûleyan tê. 

Li gor huqûqa navdewletî, guhartina  
nivîna çemekî ku navnetewî tê hesiban-
din, bi rizaya dewletên hemrex (ripar-
ian)  dikare pêk were .  Jiber ku Zap, 
çemekî  navsînorî yê Kurdan e û guherî-
na nivîna wê, ewê bi nebaşî bandor li ser 
dewletên hemrex ên jêrîn û jorîn nîşan 
nede, ev kar tu berpirsîyarîyeke huqûqî 
jî  dernaxe pêş desthilatîya Başûrê 
Kurdistanê.  Îcar em ji agahîyên dîrokî 
jî dizanin ku carna nivîna çeman  jiber 
xwe jî diguhire û çend caran Dîcle û 
Firatê jî nivîna xwe guhartine.

“Gava Dîcle  di nav Hewlêre re derbas bû, hingê rû û rûçikê bajêr, dîtina bajêr, bergeha bajêr dê 
biguhure û Hewlêr jî dê wekî Parîs,Londra, Helsînkî, Roma, Berlîn,  Washington Moskovayê dê bibe yek 
ji wan paytextan ku liser çem hatîye avakirin. Niha em dizanin ku Hewlêr havînan gelek germ e.”



Ulema, şaîr û minewrêk Têvgêrayîşê 1925î:

Salih Begê Hênî

Îlmê kîmya de qaydeyêk esto, peyêna 
reaksîyonê di madeyanê cîyayan de mad-
eyêko newe vejîyeno werye. No qayde heta 
dereceyêk seba îlmê psîkolojî zî wina yo. Di 
merdimê wayîrê têkilîyanê cîyayan wexto 
ke yewbînan reyde têkilî nanê ro, mabênê 
înan de têkilîyêka newîye vejîyena werye. 
Merdimêk ke seba ma baş o, beno ke seba 
kesêkê bînî xirab bo; yan zî eqsê nê halî. 
Yanî ma vînenê ke eslê xo de baş yan zî 
xirab bîyayîşê merdimî goreyê têkilîya ma 
vurîyeno. Senî ke mi nuşteyê xo yê verênî 
Ceribê Milgramî de bale antbî ser, îhtîmalê 
vurîyayîşê merdiman texmînê ma ra hîna 
zîyade yo. Seba ke ma merdimanê bînan hîna 
hol nas bike ney, seba ke ma xo hîna hol nas 
bike ez wazena nê ceriban binusa. Beşdarî 
(subjektî) verba peyina ceriban atisîyaybî; 
çimkî înan hem xo hem zî hêzê otorîteyî 
hol nas nêkerdbi. Ez vana qey hende îzehet 
bes o. Labelê verî ke ez dest bi nuştişê ceribî 
bikerî, ez wazena naye zî vaja ke Milgramî 
netîceyanê nê ceribî ra dima qerarê ceribê xo 
girewto. 

No ceribo ke hetê psîkolog Solomon Aschî 
ra virazîyayo, wayîrê mekanîzmayêko zaf 
basîdî yo. Yew weda de hetahetê masayêka 
hîraye de hewt subjektî estê; nê hewt kesan 
ra tena yew subjekto rastikên o, subjektê 
bînî asîstanê Aschî yê yanî subjektê sexte yê. 
Xora eynî sey ceribê Milgramî nê ceribî de zî 
hayîya subjektê rastikênî na rewşe ra çin a. Û 
weda de yew zî cîgêrayox esto. No cîgêrayox 
tabloyêko hîrê xêzî bi dore nîşanê subjektan 
dano. Nê tabloyî de her xêza tîkane bi nim-
reyanê A, B û C dîyar bîya. Cigêrayox dima ra 
yewna tabloyo yew xêzî, ancîya bi dore nîşanê 
subjektan dano. Na xêze sey “xêza standarde” 
name bena. Nê ceribî de çîyo ke beşdaran 
ra wazîyeno zaf basîd o: Tabloyê yewinî û 
yê dîyinî bidîn têver û tabloyê yewinî de 
kamyew xêze goreyê dergîya xo seypêyê xêza 
standard a, bi vengêko berz a vajîn.

Etabo verên bêproblem derbaz beno. Çimkî 
subjektê sexteyî, yanî asîstanê Aschî cewabo 
rast danê û wexto tewr peynî de dore yena 
subjektê rastikênî o zî cewabo rast dano. 
Etabo dîyin zî bi no hewa bêproblem derbaz 
beno. Labelê etabê hîrêyinî de rewşe vurîye-
na. Bêşik dergîya xêza standarde sey yê “xêza 
A” a; labelê subjekto sexte yo verên ewnîyeno 
tablo ra û bi vengêko berz vano “xêza C”. No 
cewab subjektê rastikênî rê biney tewş yeno 
çimkî eşkere yo ke cewabo rast “xêza A” a; 
labelê vîneno ke heme beşdarê bînî zî cewabê 
“xêza C” danê. Xora cerib zî tam na nuqta 
de beno manîdar. Çimkî goreyê nê ceribî 
%76ê subjektan tewr tay yew rey cewabo şaş 
dayo. Yanî subjektî her çend beşdaranê bînan 
nas nêkerê zî înan reyde kerdena ahengdare 
ramojnenê û cewabê xo yê rastî pêgoş kenê. 
Tena %25ê subjektan binê tesîrê subjektanê 
sexteyan de nêmandê û her geringe de cewa-
bo rast dayo.

Gelo semedê na peyine çî yo? Yanî merdimî 
seba çi bi zanayîş cewabo şaş danê? Asch 
subjektan rê naye perseno û cewabo ke geno 
zaf manîdar o: “ Ma nêwaşt eqsê grûbe vaje û 
tena bimane.” Eslê xo de no cewab zaf çîyan 
îzeh keno. Çimkî tenamendiş yan zî muhalîf-
bîyayîş stresî xo reyde ano. Keso ke muhalîf 
o, ganî verba yê bînan bikewo micadeleyêk; 
ganî xo bidejno. Û ma naye zî zanê, tebîetê 
merdimî dejî ra, stresî ra yanî çîyanê nêreh-
etkeran ra remeno. Nêwazeno wa sereyê xo 
bidejo. Senî ke wucudê merdiman mîyanê 
bi hezaran serran de vurîyayo û xo adapteyê 
rewşanê neweyan kerdo, zîhnê merdiman zî 
wazeno bivurîyo û bireso nuqtayêka winayên 
ke êdî nerehetkeran ra dûrî bo. Tena zîhnê 
merdimî ney, zîhnê komelî zî wina yo. 
Zemanî mîyan de wareyê fikrî de vurîyayîşê 
komelan bingeyê xo rastîya “nerehetîya fikrî 
ra remayîş” ra gêno. 

Ez wazena tîya de halê ruhî yê hetgîranê 
Hîkayeya Xorasanî sey nimûne bida. Seke 
şima zanê, nê kesî verba heme delîlan rik 
kenê û bawerîyanê xo yê şaşan canêverdenê. 
Çimkî rîbirîmendişê rastîyan, yanî 
nasnameyê înan nerehetî dana înan û wazenê 
nasnameyê xo ra biremî. Coka na hîkayeya 
Xorasanî her çend hîkayeyêka bêmantixe ba 
zî înan rê feydeyin a; bi no hewa nerehetîya 
nasnameyê xo ra xelesîyenê û êdî eşkenê xo 
biwesifnî û vajê “Ma xorasan ra ameyê.” 

ÎSMAÎL GÜVEN

Ceribê Aschî

13yê aşma Sibate, serra 92in a 
destpêkerdena Têvgêrayîşê 1925î 
bî. Derheqê Têvgêrayîşê 1925î de, 
xeylî çiyê ke ameyê nûstiş estî û 
hema xeylê çiyê ke bêrê nûstiş zî 
mendî. Wexto ke ma bala xo bidê 
enê nûşteyan û vatişê kê medya 
sosyal de vila benê, winî aseno 
ke yew heta perspektîfê ciyay 
estî û heta bîna zî bi zanayîş yan 
zî nêzanî ya vatişê manîpulatîf 
ê fermî estî. Verê ra heta eyro 
derheqê kurdan û têvgêra millî ya 
înan de, dereca yewin de manîpu-
lasyon terefê dewleta serwer û 
paşgêranê aye ra ameyo kerdiş. Ey 
ra pey, kemaney û nezaneya ma 
kurdan yena. Cigêrayoxê xerîbî 
zî her çiqas ke bixebitî û biwa-
za tayê çiyan aşkera bikê û vejê 
meydan, kemaneyê xebatê înan jî 
benê. Çimkî êne dûrî ra ewnîyenê, 
nişênê dekewê mîyanê tay mew-
zûyan û pey perdeyê înan aşkera 
bikê. Eno sebeb ra baro giran 
keweno ma mil. Eger ma bi xo seba 
roşinkerdişê tarîx û kultirê xo nêx-
ebitî, roşnayîye ma ra nêbo, çilaya 
xatirî rayîrê ma roşin nêkena.  

Bêguman nûstişêko winayên 
de bi awayêko zelal û teferuten 
dîyarkerdena teşkîlatbîyayîşê 
Têvgera 1925î, xebat, serewedar-
nayîş, maxlubîyet û mehkûmiyeta 
serek û serkêşiya înan mimkun 
nîyo. Labelê ma şênê bi kilmîya 
birr bi birr behsê tayê xusûsîyet 
û şexsîyetandê namdar ê Têvgêra 
1925î bikê. Enê nûştişî de, şexsiye-
to ke ma behsê ey bikê; ulema, şaîr 
û minewrêko namdar Salih Begê 
Hênî yo.   

Teşkîlatê ke hazirîya serewed-
ernayîşî kerd, Komîteya Îstiqlala 
Kurdistanî bî; Xalid Begê Cibran 
serokê teşkîlatî, Şêx Seîd û hem-
bazê eyê bînî qiyadeya merkezî de 
wezîfedar bîy. Xalid Beg ke hetê 
dewleta Kemalîst ra ame girew-
tene, cayê ey de Şêx Seîd Efendî bî 
serokê fiîlî yê Komîteya Îstiqlala 
Kurdistanî û Têvgêra 1925î. 

Bi vateyê tayê cêgêrayoxan gore 
Salih Begê Hênî serrê 1868-69, 
tayêna zî vanê serra 1873 de marda 
xo ra bîyo. Nameyê bawikê ey 
Saîd Beg bî û wexto ke o qiçekêko 
6-7 serre bîyo, bawikê ey merdo. 
Şêx Ehmedê Bawkalê ey û xalê ey 
wayîreye bide kenê û danê wendiş. 
O tehsîlê xo Hênî de keno; Ruştîy-
eya Hênî de waneno û ruştîye ra 
pey zî alimandê namdaran ra der-
sanê xusûsî gêno. Şêx Marûfê xalê 
eye, wendena medresa û tehsîlê 
îlmî de zaf tesîr bide keno. Salih 
Beg qîmê xo tena bi wendena me-
dresa û îlmê dînî nêano, îlmî mus-
betî zî zaf bala ey ancenê ver bi xo. 
Ziwan dereceya yewin de mewzûya 
eleqa û xebata ey bî. Ewraq û 
belgeyê mehkema Cumhurîyetî ra 
dîyar beno ke Salih Beg bi xo vano: 
Ez bi erebî, turkî, farisî, kurmancî, 
zazakî û tay zî fransizî zana, mi 
biney zî dersê îngilizî wendî. Tehsîl 
û wendişî ra pey, dayreyê fermî yê 
Dewleta Osmanî de dest bi karê 
memûrîye keno; wextêk Dîyar-
bekir de karê mamûseyîya Mek-
tebê Şule-î Terakkî keno, tira pey 
zî qezayê sey Erxenî û Maden de 
wezîfeyê miftîyê keno. Cimhurîyet 
ke îlan bî, bi îradeyê xo îstifa keno 
û vano “ez nişêna bi enê îdarî ya 
kar bika.”  

Têkilîya Salih Begî bi minawer 

û hereketê kurdana, serrê vernî yê 
1900yî de dest pê kerdo. Yê paştî 
daya Cemîyeta Teavûn û Terrakî ya 
Kurdan, şaxê Diyarbekir ê cemîyetî 
de xebate kerda. Hem Kurdistan û 
hem zî Îstenbol de, têkilîya eyê bi 
wende, minawer û giragirê kurdan 
re zaf nizdî û germ bîya. O bi xo zî 
edîb û şaîrêk qelemtûj ê ey wextî bî 
û ziwanê kurdî ser o zî xebityaynê. 
Eno çarçove de, verê têkilîya ey û 
Zîya Gokalpî zî weş bîya, labelê 
Gokalp çi wext ke nizdîyê Îttihad 
û Terakkî bî, têkilîya înan zî sist 
bena û tira pey zî Gokalpî bi tûndî 
ya rexne keno. 

Têkilîya Salih Begî û Cemiyetê 
Kurdan daîmî bîya, şiîr û nûşteyê 
eyê neşrîyatê enê cemiyetan 
de bîyê vila. Mûtareke ra pey zî 
têkilîya ey û cemîyetanê kurdan 
dewam kena. Wexto ke hikumetî 
Cemîyeta Tealîya Kurdistanî daye 
girewtiş û xebata înan a aşkera 
betal kerde, kurdî mecburê xebata 
îllegal bîyê. Peynîya ena xebate 
de, Komîteya Îstiqlala Kurdistanî 
(Komîteya Azadîya Kurdistanî) 
serra 1922 de virazîya. Bi heme ke-
manî û zayifîya xo, bi serkêşîya ena 
partiye Têvgêrayîşê 1925î dest bide 
kerd. Sebebo ke Xalid Beg û Wisif 
Zîya ameyê hepiskerdiş, Şêx Seîd 
Efendî bî serokê fiîlî yê partî û dest 
bi xebata propaganda kerd. Xebata 
propaganda, bê kontrol û dîsiplînê 
sîyasî dewam kerd û rojê 13yê 
Sibata 1925î de, bi prowakasyonê 
dewleta Cimhurîyetî Pîran de lejêk 
qewimîya û hereketê çekdarî dest 
pêkerd.

Wexto ke lejê çekdarî dest 
pêkerd, Salih Beg bi xo zî xebate 
mîyan de bî. Hereket wextêko 
kilm de vila beno, yew sehaya 

muhîm a cografyaya Kurdistanî 
kewena înan dest û verê xo danê 
merkezê Diyarbekirî. Salih Begê 
Hênî hem aqilmendê Şêx Seîd 
Efendî yo û hem zî serkêş û mesûlê 
zeptkerdişê sûka Diyarbekir bî. 
Eno sebep ra reîsê mehkema ey 
ra vano: “Şêx Seîd Efendî, mîyanê 
hembazanê xo de hetê feraset û 
îqtidarê îlmî ra, hemîn ra vêşêr bi 
to bawer o.” Peynî de hereket bi ser 
nêkewt, Şêx Seîd Efendî û hem-
bazê xo bi bêbextîye kewtî destê 
dewleta Cimhurîyetî. Mehkemaya 
ke bi temsîlî virazîyaye û qerarê 
aye verêna ameybî dîyarkerdiş, 26ê 
aşma gulane de dest pêkerd û 28ê 
hezîrana 1925î de qerarê îdam-
kerdişê 49 lejker û serekê kurdan 
da û înan ra vat: “Armanca here-
ketê şima, viraştişê dewleta xoser a 
Kurdistanî bî”. Rojêk aşkerekerdişê 
qerarî ra pey, meydanê vera Berê 
Koyê Sûrê Dîyarbekir de qerarê 
îdamê înan tetbîq beno. Wextê 
îdamkerdişî de, seba paştgirî û 
moraldayişê hemazandê xo, Salih 
Beg winî vano: “Eyro rojê mêrx-
asîya ciwanmêrdan o; wa dost û 
dişmenî biveynê ke ma senî hawa 
ver bi mergî şinê. Sey ciwanmêr-
dan vinderê, hesrê çiman merişnê, 
sereyê xo mekênê xo ver.”   

SEÎD VEROJ

Naye ra di serrî verê cû bi nameyê Nerîman 
Enverî yew kurdî ke nahîyeyêka paytextê Herê-
ma Kurdîstanî Hewlêr de ciwîyayne teyaraya 
kurdan ya tewr verêne viraşte. Mucîdî, nameye 
aye “Nerîman” na pa. Nerîmane yan zî teyaraya 
kurdan ya tewr verêne 19.03.2015 de Rasteyê 
Teyaran yê Herîrî ra merasîmo ke bi beşdar-
bîyayîşê Walîyê Hewlêrî Newzat Hadî û bi 
seyan kesan virazîyaybî ra dima werişte. 

Nerîmane semedê pêşmergeyan vi-
razîyaya

Senî ke vera Hêrema Kurdîstanî hêrişê 
DAÎŞî destpêkerdê Nerîman Envero 38 serreyî 
zî semedo ke hêzanê Pêşmergeyan rê teyara 
bivirazo dest bi xebate kerdo. Enverî merasîm 
de wina vato: “Mi na teyara semedê pêşmergey-
an viraşte, la viraştişê aye qet asan nêbî, ez 
şeş aşmî xebitîya. Ez 24 serrî yo ke seba ke 
teyara biviraza xebitîyena. Mi epey welatan de 
perwerdeyê pîlotîye girewt. Homayî rê şukur 
ke ma ewro teyaraya xo bi hawayo fermî tahsîsê 
xizmetê şarê xo kerd.” 

“Ez Serok Barzanî rê sipas kena”
Mucîdo kurd Nerîman Envero ke mezunê 

dibistane yo qiseykerdişê xo wina ramito; 
“Domanîya mi ra nata xeyalê mi no bî û ez pey-
nî de resta ci. Mi no îcad tena bi îmkananê xo 
nêkerd. Ardimê Serekê Herêma Kurdîstanî ya 
Federale Mesud Barzanîyî yê madî û manewîyî 
helbet cesaret da mi. Ez Serok Mesud Barzanî 
rê sipas kena û soz dana ey ke ez rojêk seba 
pêşmergeyan teyaranê modernan biviraza.”

Nerîmane 5 deqa hawa ra tur eşt
Envero 38 serreyî ceribnayîşê yewin yê Nerî-

mane de 5 deqa hewa ra tur eşt. Goreyê îzahatê 
Nerîman Enverî taybetîyê teknîkî yê Nerîmane 
wina yê; 

Tîp: Stol 701
Hêz: 100 beygîrî
Ebad: 6 X 8.5 m.     
Surat: Saetêk de 200 km. 

Teyaraya kurdan ya tewr verêne



Çimeyê Pêserîya Kirmanckî (1)

Kovara Dengê Komkar

RÛPEL11 [ KIRMANCKÎ ]

T
ARÎXÊ nuştişê kirmanckî çimê 
mi de babetêka zaf muhîm a. 
Aye ra ez wazena na babete ser 
o dergûdila vindera. Herçiqas 

edebîyat yan zî ekolê ma yê nuştekî 
nîsbet bi kurmancan û soranan tay bo 
zî yew pêserîya (birikim) ma ya cidî zî 
esta. Çimeyê na pêserîye sey yê de-
wranê verênan yê heme ziwanan kovar 
û rojname yê. Raşt o destpêkê edebîyat 
yan zî ekolê nuştişê heme ziwanan de 
-helbet qestê ma demo modern o- ko-
var û rojnameyî manaya muhîme îfade 
kenê la yê ma rewşêka spesîfîk a. Ez 
bi xo vana qey dinya de sey kurdan zaf 
miletî çin ê ke kovar û rojnameyê înan, 
tarîxê ziwan û averşîyayîşê edebîyatê 
înan ser o rolêko hende pîl û muhîm 
kay kerdo. Planê peyên yê nê tespîtê mi 
de,  polîtîkaya asîmîlasyonîst û kolon-
yalîst a ke ronîyayîşê dewleta Tirkîya ra 
nata kurdan ser o tetbîq bîya, tabloyê 
netîceyê ey esto. Merdim bîyaro xo vîr 
ke “kovarê ke Tirkîya de serra 1920î ra 
hetanî 1970î weşanîyayê, hûmara înan 
10î derbaz nêbena” (b. Malmîsanij, İs-
veç’te Kürtçe Yayınlar, Defter: Edebiyat, 
Tarih, Politika, Felsefe, Sayı: 13, İstan-
bul, Nisan/Mayıs 1990, s. 100) fehm 
keno kurdkî senî îmkananê averşîyayîşî 
ra mehrum ameya verdayene. (Îhtîmal 
o ke şima vajê ma seke kurdkî ewro 
wayîrê zaf îmkanan a? Bêguman şima 
nêhêq zî nîyê …) Welhasil kovar û 
rojnameyê kurdkî/kurdan tena sey yê 
miletanê bînan, zemînê averşîyayîşê zi-
wan û edebîyatê înan nêbîyê belkî ey ra 
muhîmêr bîyê warê pawitişî yê ziwan û 
kulturê înan. Aye ra goreyê mi îcab esto 
ke meqaleyê ke tede tarîxê ziwan û kul-
turê kurdan de cayê kovar û rojnamey-
an ser o yeno vindertiş binusîye. Ma 
derbaz bê ca û fonksîyonê înan ra tena 
kesê ke mabênê serranê 1960 û 2000î 
de nê kovar û rojnameyî vetê, îdare-
ker, nuştoxî û vilakerdoxîya înan kerdê 
yan zî wendoxê înan bîyê û naye ver 
cezaya hepsî, cezaya pere gire girewtê, 
îşkence, heqeret û muameleyê xirabî 
dîyê, mecbur mendê ke şorê surgunîye 
tena dewa û tehqîqatê ke derheqê înan 
de abîyê, hîkayeyê înanê şexsî daxî 
benê mewzûyê bi desan cigêrayîşan û 
dokumanteran. 

Şarî unîversîteyanê xo de kursîyê 
(beşê) tarîxê edebîyatê xo akerdê yê 
ma ewro bîle haya xo yewbînan ra 
çin a. Mi çend rey zazayanê sewbîna 
mintiqayan ra eşnawito ke înan vato  
“Gimgim (Warto) de zazayî estê? mi 
nêzanayne…” Merdim vajo se? Seke 
domanîya mi de pîlanê ma nêvatêne 
“Derdê şarî belek ê yê ma qerbelek ê” 
Hesab bikerîn ke çendê pîlanê ê wextan 
ewro hema zî bi ziwanê xo yê dayîke 
qisey kenê yan zî domanê înan, înan 
reyde çiqas bi kirmanckî qisey kenê? 
tena no bîle xo ser o yew derd o. Aye ra 
merdim vateyê şaîrî; “Kulan ver lete-let’ 
bîya ez, hetê zerey’ zerrî ra” bîyaro xo 
vîr nêheq nêbeno la senî ke ey kerdo bi 
înad mucadele nêkero, xizmetê kultur 
û ziwanê şarê xo nêkero “nêheq beno”. 
Merdimo ke sey mi hesas û hîsdar bo 
û rengê huznî îlaweyê nuşteyê winasî 
nêkero, no mumkun o? Xora coka şima 
îfadeyanê minê corênî wendî û dima 
behsê şaîrî rê şahidîye kerde. Eke ez 
newe ra agêra merkezê babeta xo ser 
wazena naye vajî neke tena şarê ma 
kesê ke bi hawayo cîdî wendoxê kir-
manckî yê, yan zî çi çarçewaya ferdkî çi 
çarçewaya akademîke de kirmanckî ser 
o xebitîyenê, zafê înan zî tarîxê nuştişê 
ma de wayîrê zêde melumatî nîyê. 
Aye ra ez wazena kovar û rojnameyê 
kurdkî ke bîyê bingeyê ziwan, kultur 
û edebîyatê ma yê nuştekî, înan bida 
şinasnayîş, derheqê înan de melumatan 
pêşkêşê şima bika. Gelo nê kovaran de 
senî tewir metnî weşanîyayê? Kamî, ê 
nuştê? Muhîmîya înan çi ya? xulasa çîyê 
ke cewabê persanê winasîyan ê, ez do 
înan binusa û qaso ke cayê ma ci rê vejo 
nuşteyê muhîmî yê nê çimeyan neqlê 
nê rîpelî bika. Seke şima sernuşteyî 
ra zî vînenê no beşo yewin o. Şima do 
taqrîben her aşme yew beşê na babete 
biwanê û her yewê ey de zî tewr tay 
çimeyêk nas bikê. 

Ma zanê ke tekstê tewr verênî yê kir-
manckî yê dewrê modernî Rojnameyê 

Roja Newe (1963) de çap bîyê. (Nê di 
tekstê qij/şenik û folklorîk ê. Aye ra 
no rojname tena girîngîya sembolîke 
îfade keno)  Hetê kronolojikî ra nê ro-
jnameyî ra tepîya Kovara Özgürlük Yolu 
(1975), Rojnameyê Roja Welat (1977) 
Kovara Devrimci Demokrat Gençlik 
(1978) yenê û înan ra pey zî Kovara 
Tîrêjî (1978) ke sey destpêkê edebîyatê 
kirmanckî yê modernî yena qebulkerdiş 
êna. Ez wazena nê rêznuşteyî de Roja 
Newe ra bigîra û hetanî Kovara Vateyî 
bêra; çimeyê muhîmî ke tede metnê 
kirmanckî ca gênê înan rê ca bida. 
Labelê ez nêwazena hawayo kronolojîkî 
esas bigîra, naye ra ma do nika Kovara 
Dengê Komkarî ra dest pêbikerê.

Hûmara tewr verêne ya Kovara Dengê 
Komkarî 1979 de bajarê Frankfurtî yê 
Almanya de (bi nameyê xoyê ê wextan 
Almanyaya Federale) çap bîya. Binê 
nameyê kovare de îbareya “Kovara Fed-
erasyona Komelên Karkerên Kurdistan 
Li Elmanya Federal” (Kovara Fedara-
syonê Komelan yê Karkeranê Kurdîstan 
yê Almanyaya Federale) ca gêna. Dengê 
Komkar, bi tirkî û kurdkî (kurmanckî û 
kirmanckî) weşanîyayo. Kovare dewrêk 
ra dima Köln de êna çapkerdiş û weşanê 
xo hetanî serra 1992yî û hûmara xoya 
142. domnena. Mi bi xo 132 hûmare 
na kovare kontrol kerdî û dî ke nînan 
ra 36 hûmaran de ca dîyayo lehçeya 
kirmanckî. Ez eşkena vaja ke herçiqas 
bi hawayo sistematik nêbo zî muhte-
waya na kovara de metnê kirmanckî bi 
nîsbeto cidî weşanîyayê. 

Qaso ke mi dî nuştoxê ke Kovara 
Dengê Komkarî de nuşteyê înan 
weşanîyayê nê yê: Aliqemer [Munzur 
Çem], Baboyan, Dêrsim Şoreş, Faruk 
Yakup, H. G, H.[aydar] Diljen, Hemedê 
Mamêkiz, Hesenî Giran, J. [Îhsan] 
Espar, Koca Aryan, Koyo Berz, Lejwan 
Büyükkaya, Malmîsanij, Marûf Yıl-
maz, Mihanî Lîcoke, Mihem Himbêlij, 
Munzur Çem (nuşteyê ey tirkî yo la 
tede metnê folklorîkî yê kirmanckî 
vîyarenê), Teko, O. Wedat Kaymak, 
Osman Aytar, Yad o Dersdar.

Kovare de tekstanê folklorîkan ra 
bigîrîn hetanî şîîran zaf tewir nuşteyî 
ca gênê. Çend metnê kirmanckî yê 

muhîmî ke na kovare de neşr bîyê, ez 
înan goreyê zanayîşê xo wina rêz bi-
kera; di nuşteyê sîyasîyî yê tewr vêrênî, 
na kovare de weşanîyayê. Nê metnî bi 
nameyê “Roze Roza Destpêkerdena” 
(hûmara 24. de) û “Xeleşayêna Welat” 
(hûmara 26, 27. û 28 de, beş bi beş) ca 
gênê. Merdim, nusîyayîş û sernuştey-
anê înan ra fehm keno bi fekê (şîweya) 
Dêrsimî ameyê nuştiş. Gama ke mi no 
nuşte nuştêne mi bi maîl ci ra pers kerd 
û ez ey ra musaya ke nê tekstî mamosta 
Munzur Çemî nuştê. Çîyo balkêş no yo 
ke nê di metnî formê vilaweke (bildiri)  
de ameyê nuştiş. Goreyê qenaetê mi 
herçiqas ê hetê yew hereketî/partîye 
ra nênusîyayê û sey vilaweke nêameyê 
vilakerdiş zî ma eşkenê înan kirmanckî 
de sey di nimûneyanê tewr verênan yê 
tewirê vilaweka sîyasîye bihesibnîme. 
Kurdkîya kirmanckî de metno yewin 
o ke derheqê tarîxê kurdan ê nezdî de 
nusîyayo Dengê Komkarî de neşr bîyo. 
Nameyê rastkên yê nê nuşteyî “Cibranlı 
Halit Bey’în Ölümü” yo û hetê Demir 
Özlüyî ra nusîyayo. Malmîsanijî, no 
nuşte tirkî ra açarnayo kirmanckî ser û 
bi sernuşteyê “Mergê Xalit Begê Cibrî” 
hûmara 62. ya kovare ke 1990 de çap 
bîya de weşanayo. Ancîya ma vînenê 
ke tewirê rojane (günlük) de nuşteyo 
tewr verên; “Dîyarbekir ra Roj bi Roj” 
(h. 70, 1991) na kovare de ca girewto. 
No tekst bi nameyê Heseni Giran neşr 
bîyo. Winî aseno ke no yew mehlas o. 
Seke şima zî zanê wendoxî mektuban 
erşawenê kovar û rojnameyan. Eke ez 
şaş nêba mektuba tewr verên a ke hetê 
yew kirmancî/zazayî ra erşawîyaya 
weşanêkê kurdkî, hûmara 15-16. ya 
Dengê Komkarî de, rîpelê “Okuyucu 
Mektupları” (Mektubê Wendoxan) de 
bi sernuşteyê VARTO neşr bîya. Keso ke 
na mektube nuşto, nameyê ey sey H. G. 
neqil bîyo. Binê mektube de bi nameyê 
“Elî Heyder” yew şîîra ey a kirmanckî 
zî ameya weşanayene. Na mektube 
herçiqas bi tirkî zî biba semedo ke 
wendoxêkê kirmancî a nuşta û welat ra 
erşawita muhîm a.

Metnanê Dengê Komkarî ra çend 
nimûneyî 

Roze Roza Destpêkerdena
Wayêne, brayêne, pil û qızê Kurdistan 

1
Endi roze roza hewni niya. Hew-

no xori ma mıletê kırmanc rê mıletê 
bındeşt rê zaf tometa. Rêyê dormê xo de 
nadime, dina şêrkeme; mıletê bındeşt 
roz hetê de koledaru dêmdane, text û 
çerxê emperyalistu rıznenê. Viyetnam 
û Kamboçya û Mozambik û Angola de 
çutur ke mıletê feqir woştra, gırmıka 
xo çarnêde sarê koledaru ser, Welatê 
xo xeleşnayra, mılete ma ki gereke hên 
bıkerone. Na roze zaf duri niya.

…
Eke ma dest pêkeme dısmen pê ma 

neşikino. Kes besenêkeno ke namus û 
şerefê ma bijero bınê lıngu. Koledaru 
dest ra nina ke pê ma kaybıkerê.

Ewro KOMKAR i qerar gureto ke 
qêretê hevalonê jindanu u zov zeçê dine 
bıkero. Heqa xo a ve ke ma binê stara 
KOMKAR’de dest ra zuvini dime. Gereke 
hondoke Kurdistan’ de hevalê ma cêni 
û domonê dine tenge de bê, loqme gula 
ma de nêşêro war. Xo vira mekerêne 
hevalêne, cêni û cwamêrdêne, pil û 
qıjzêne, Kurdistan xo vira mekerêne

Destpêkerêne serva xeleşayêna Kurd-
istan !

Bımre cuntaya faşist !
Bımre kolonyalizm !
(Çime: D. Komkar, h.: 24, 1980, r. 3) 

Xeleşayêna Welatî
Heqa xo awa ke kırmanc têde aqılê 

xo rınd sarê xo kerêne. Gereke her-
kes dormê xode rınd nâdo halê welat 
bımısone. Ewro serê dina de xêlê mılet 
i estê. Zede dinu wayirê wel û welaxa 
[welatê ?] xuyê. İyê ke bê devlete, senık 
mendê. Mıleti têde zanê xo qesey kenê. 
Mektevê dinu estê. Yê têde ebe (eve) 
zanê xo wanenê. Kês nêşkinoke pê dinu 
kaybıkerone, vazo ke sıma sarê kowunê.

Ma kırmanc çınayrê na bêçare men-
dime. Ma qêy kêwtime bınê destone 
sari ? Ma çı xeletiye kerdê ke çopolê 
heramxuru ma sera wenêdarino ? Sê-
bike welatê ma na kewt halê dele?

Kırmanc ardê xo sero biyê heşir. Do-
monê ma sonê mektevu, heroz urzene 
ra sond wenê vanê ma Tırkime. Eke 
domonu ra zu xo saş bıkero vazo ke “ez 
kırmancu” ya benê erzenê jindanu ya ki 
danê pıro erzenê tever …

(Çime: D. Komkar, h.: 26, 1980, r. 11)

“VARTO
Varto’dan bir devrimci kardeşimiz 

şöyle yazıyor: Halkımızın gelişen 
özgürlük, demokrasi, barış ve sosyal-
izm mücadelesine güç katmak için, 
özgürlük savaşçıları olarak yurtdışında 
proleteryayı bilinçlendirmek amacıy-
la vermiş olduğunuz anti-sömürgeci 
ve anti-emperyalist mücadelenizde 
başarılar dilerim. Devrimci Selamlar.” 
H. G.  

Varto’lu kardeşimizin gönderdiği za-
zazaca şiiri okurlarımıza sunuyoruz:

Elî Heyder
Dayê şano şano, dayê şan o,
Elî Heyder meymano,
Hela bere diyare Kurdistanê
Dayê mijo dumano.

Elî Heyder dano sere horo,
Wano qedar no çıko!
Kelpa dor me ra ma guroto,
Dor me ma mijo dumano.

Wergû ez pare kerdo,
Berdo kerdo werte çar desta,
Lastıkê mı nınganê mı ra wêti,
Hetani dere warway berdo
                                   H. G ”
(Çime: D. Komkar, h. 15-16,1980, r. 2)

MUTLU CAN

Mi bi xo 132 hûmare Dengê Komkarî kontrol kerdî û dî ke nînan ra 
36 hûmaran de ca dîyayo lehçeya kirmanckî. Ez eşkena vaja ke 
herçiqas bi hawayo sistematik nêbo zî muhtewaya na kovara de 
metnê kirmanckî bi nîsbeto cidî weşanîyayê. 

RÛPEL12[ KELEPÛR ]

B
ERNIVÎSÊN Tengîwer ketîye 
navbera Bajarên Sine, Kamyaran 
û Merîwan. Dîroka wê vedigere 
berîya desthilatdarîya medan.

Bernivîsa Tengîwerê yek ji bernivîsên 
qedîm yên Kurdistanê ye, ku çendîn sal 
in hatine ji bîr kirin û ber bi tunebûnê 
ve diçin.

Ev ketîbe, ketîye dawîya Çîyayê Şaho 
û 35 km dûrî Bajarê Kamyaran e. Sê 
Gundên Palingan, Tengîwer û Yûzîder 
ketine derdoara wê bernivîsê de.

Çendîn Kanîyên Avê lnêzîkî vê ber-
nivîsê diherikin nav Rûbarê Sîrwan û 
dîmenekê bedew didin wê bernivîsê.

Bernivîsa Tengîwer ketîye nava çar 
rêyên stratêjîk yên wekî ji Rojhilat ve 
piştî derbasbûn ji Kirmanşan û Kam-
yaran digihîje ser Bernivîsê û ser Çemê 
Sîrwan. Rêyek din, piştî derbasbûn ji 
Pira Kelî Kinaçe, ber bi Merîwanê ve 
diçe. Rêya din, rêya Çemê Sîrwan e ku 
ber bi bajarê Sine ve diçe. Rêya çarem 
jî rêyeka zehmet e ku ji Çîyayê Şaho re 
derbas dibe û digihîje Bajarê Pawe û 
Ciwanro. 

Ketîbe liser bilindahîya du hezar 
metrî de hatîye çêkirin , peykerê Sargon 
liser hatîye kolan û kum li serê wî ye û 
rih berdaye û porê wî jî dirêj e û ser milê 
wî de hatîye berdan. Kirasekê dirêj û 
Şalek jî di ber de ye.

Nivîsa liser bernivîsê, bi xetê mîxî û bi 
zimanê aşûrî ye û ji 64 rêzan pêk hatîye. 

Lê bi derbasbûna demê re, zîyaneka 
mezin ber nîva ser bernivîsê ketîye.

Di salên 1966 heta 1968 Elî Ekber 
Serfiraz bo cara yekem çendîn wêne ji 
wî kevirî girtîye.

Ligorî gotina Dr. Erfeyî li mûzexaneya 
Tehranê çendîn nimûne ji wêneyên Elî 
Ekber Serfiraz dane arkeologên elmanî, 
lê heta niha tu tişt li wê derbarê de belav 
nekirîye.

Lê Dr. Erfeyî, di sala 1999’an de, di 
gotarekê de behsa zehmetîya xwandina 

nivîsên ser wî kevirî kirîye.
Dr. Welat di sala 1971an de, ji wê 

bernivîsê 22 wêne girtîye û liser wan 
wêneyan çend rêz ji nivîsan aşkera 
kirîye, ku taybet e bi Padişahê Aşûrîyan 
.

Beşek ji wê nivîsê bi vî awayî ye;
-Daxwaza lêborînê ji xwedawendan.   

(ji rêza 1- 10)
- Nav û Paşnavê Sargonê 2’mîn.        
( ji rêza 11 - 12)
- Karên Sargon di serdema desthilat-

darîyê de.   ( ji rêza 13- 36)
- Çawanîya êrişkirina ser Welatê Kara-

la.      ( ji rêza 37- 47)
- Çêkrina Bernivîsê.                   
( ji rêza 45- 47)

Wergerandina çend rêzên Bernivîsê bi 
vî awayî ye;

Li ser kevir de çendîn peyv heye ku 
nayê xwendin.

- Xwedayê (Aşûr), Padişahê herkesî, 
xweda û hemû kes…xwedawend.

- Xwedayê (Mardox) ji hemû kesî 
mestir e ku xelk û xwarin bihev re 
afrandîye.

- Xwedayê (Nedîyar), ku Cîgirek ji 
xwe re dîyar kir.

- Xwedayê (Sîn) ku Asûman û Cîhana 
mirîyan di kontrola wî de ye.

-Xwedayê (Şimş) ku xwedîyê Dadpew-
erî li Asûman û Cîhana Mirîyan deye.

Xwedawenda (Iştar) ku mirov afirand 

û ji şer re amade kir.
- Xwedayê (Heftwane) ku rêbertîyê 

dikin û xwasteka Padişah di şer de bicî 
tînin û serketinê bo wan misoger dike.

-Sargonê (dûyemîn), Şahê mezin, 
Şahê bi Şîyan, Şahê Cîhanê, Şahê Aşûr, 
Cîgirê Babîl, Şahê Welatê Sûmer û Akad 
û Dergîstîyê Xwedawendan.

- Min Artêşa Hûnbanigaşîyê Ilamî bin 
xist. Min welatê Karalam wêran kir. Min 
welatê Şûrda, bajarê Kîşesim, Bajarê 
Hirhirî yê welatê medan û axa Elîp 
wêran kir.

- Min welatê Urartû wêran kir. Min 
Bajarê Mussir û axa Mana talan kir û 
min Welatê Endîyan û axa Zîbîr dagîr 
kir.

- Ewên ku li kêleka Çemê Dîcle di-
jîyan, Hozên Oto, Rûbo, Xitko, Lab-
dûdû, Kemranû, Ûbûlû, Rûwa û Lîtaw.

Ewên ku kêleka Çemê Firat û Behra 
Okno bûn; hozên Gamblo, Hîndaro, 
Pûkdo, Sûnî, xelkê Stêp û Ladbûro ku 
hejmara wan li wir zêde ye.

- Min ew çewsandin û mirovên xwe 
kir desthilatdarên wan û min hêza şah-
ane nîşanî wan da.

Ev wergêra çend rêzên bernivîsa 
Tengîwer e li Rojhilatê Kurdistanê ku 
qala êrişên dagikerî yên Aşûrîyan liser 
Herêma Karala wate beşek ji Kurdistana 
berîya dîrokê dike.

Li gorî Roj-Jimêra Sargon, Aşûrî li 
Karala û Yetî li Alabirya, serokên şoreşa 
li dijî xwedawendên Aşûr bûn, lewma di 
şeşemîn sala desthilata xwe de ango 716 
berya zayînê Sargon êriş kir ser Çîyayên 
Zagros û dijberên xwe serkut kir.

Di wê êrişê de Aşûrî li Derbenda Ken-
gawer li nêzîk Kirmanşanê hate kuştin.

 Di rêza 31 heta 32 ya bernivîsê de 
hatîye gotin:” Min Aşûrî di şerê Karala 
de ku kesek xirab bû, êxsîr girt”.

“Di êrişa min de, tevî leşkerên xwe 
kete çengê min de. Min ew bir Bajarê 
Aşûr û min Bajarê Karala kir beşek ji 
Herêma Lolo”.

Êrişên Sargon li Karala bidawî nebû û 
gelê Karala piştre karîn desthilatdarên 
ku Sargon ji wan re dîyar kiribû, ji des-
thilatê bavêjin û brayekî aşûrî yê bi navê 
“Emîtaşî” bikin serokê xwe.

Bernivîsa Tengîwer qala êrişên Aşûran 
di sala 709 berî zayînê dike. Ligor wan 
nivîsan, xelkê Karala teslîmî wan zag-
onan nedibûn, ku Sargon liser wan de 
ferz kiribû.

Her çiqas ku ji alîyê Sargon ve gelek 
êriş liser wan hatîye kirin jî, lê çîyayên 
dijwar yên Kurdistanê alîkar bûne û 
nehiştine Aşûrî destihlatdarîya xwe li 
wan herêman cîgir bike.

Di belgename de hatîye ku gelê Karala 
gelekê yekgirtî bûne û grêdayî serokên 
xwe bûne û di şerê dawîyê de jî Karala 
bin neketîye.

Eger çand neynika neteweyekî be, 
bêguman piştî ziman, yekem hêmaya ku 
nişaneya nasnameya neteweyî be, cil e 
ku risteka serekî dibîne.

Kirmanşan wekî mestirîn bajarê ro-
jhilatê Kurdistanê, xwedî çandeka dewle-
mende ji alîyê kincan û xwedan hêmayek 
taybet bi xwe ye û li gor demsalên cuda 
kincên taybet liber xwe dikin. 

Kinc , taybetmendîyên herêmî û jîyanî, 
reng û hêmaya yekem nîşaneye ji bo 
cuda kirina neteweyeî ji netewên din. Di 
wê derbarê de Kirmanşan jiber pirçandî 
û taybetmendîyên zimanî û tayifî ku 
heye, her deverên wî bajarî di demsalên 
cuda de ligor rewşa jîyanê û seqayê 
kincên xwe dighorin. 

Taybetmendîyên Kincên  jinên Kir-
manşanê

- sadebûn û rengên vekirî
- firehbûn

- Ji bo hemû demsalan guncav in
- cûr bi cûr û pir reng in.
Cûreyên kincên jinên Kirmanşanê
Kincên bajarê Kirmanşanê û derdora 

wê xwdîyê ji sê beşên sereke pêk tên; 1- 
tenpoş 2- pêpoş 3- serpoş.

Bi giştî kincên jinan li bajarê Kir-
manşanê bi vî awayî ye;

1- jêrpoş 2- kiras 3- Êlegê mildirêj, 4- 
Êleg, 5- Fîstanê raste, 6- Destmal, 7-Kofî, 
8- Kulaw û Leçik, 9- Gulwenî, 10- Derpê, 
11- Soranî

Kincên kurdên Kirmanşanê dirêj, fereh 
, guldar û rengîn e. Awayê birrîna wan 
sade ye. Dirêjahîya wan heta ser lingan 
e û berqirika wê heye û milê wê rast û 
sade ye.

Milê kirasê piranîya jinên kurd yên 
herema Hewraman, Ciwanro û Selasa 
Bawecan fireh e û ji enîşkê ve lewendîye-
ka sêgoşe ji wê çê dikin ku jêre tê gotin 
Soranî û li heremên Sine û Erdelan û 
Mukrîyan û başûrê Kurdisanê jî tê bikar 
anîn û yek ji xalên hevpar yên cil û 
bergên jinên kurd e û hinek caran jibo 
girêdana zendikan bikar tînin û yan ser 
mil yan jî li dordora kemêrê tê girêdan. 
Ew jî bedewî û formeka taybet dide cilên 
jinan. 

Fîstanê (Kewa) jinane
Fîstan balapoşeka dirêj e ku heta ser 

pêçîyên pê dadikeve jêr û ji qumaşekê 

yekreng û qedîfe tê dirûtin û pêşîya wê 
vekirî ye û liser navkê bi bişkokeka hesnî 
bi navê “Qazan Qulfî” tê girêdan.

Fîstan bedewîyeka taybet dide jinan 
û zêdetir li deverên çîyayî û nexasim 
di demsalên bihar, payîz û zivîstanê de 
tê ber kirin û li herema Qesrê Şîrînê bi 
“Zibûn “ tê nas kirin. 

Kemerçîn(Êleg)
Cûreyek Kirasê kurt û stûr e û li Kir-

manşanê jêre dibêjin(Kemerçîn) jiber ku 
li derdora kemrê tê qurmiçandin.

Êleg jî, cûreyekê din ji kincên jinên 
Kirmanşanê ye. Êleg cilekê kurt e ku ji 
qumaşa Zerî yan jî Qedîfe tê dirûtin û 
çend rengên wê yên cuda hene û gelek 
caran jî, ji alîyê hundir de dihêne astar 
kirin û jin jibo xemlandina xwe bi Zêr û 
zêr û zîweran sûd ji Êleg weridgrin.  

Selte û Maşte
Cureyeka kincê kurt e ku bi Selte 

tê nas kirin. Selte wekî Êleg kurt e, lê 
cudabûna wê digel Êleg ew e ku milê wê 
heye û qumaşekê qedîfe û rengîn e û di 
demsala Payîzê de tê ber kirin.

Maşte jî cureyek din ji cilê resen yê 
devera Kirmanşanê ye ku ji hevrîşmê  tê 
çêkirin ku dirêjîya wê 2 metro û fre-
hîya wê jî metroyek e . Li ser piştê de tê 
berdan û her du goşeyên wê jî, ji her du 
alîyan ve ber didin ser sing û beran. 

Serwên(Kofî)
Serwên jî beşeka din ji kincên jinên 

kurdên Kirmanşanê ye ku ji çend dest-
malên guldar û rengareng tê çêkirin û 
qiraxên wê rişîkirî ne.

Serwên bi awayekê xweşik liser çav û 
birîyan tê berdan û gifikên wê jî heta ser 
mil û gerdenê de belav dibin.

Kulav û Leçik
Jinên Kelhor li Kirmanşan, Qesr, 

Gêlana Rojava, destmaleka taybet girê 
didin ku jêre “Serwên” dihête gotin û li 
hinek deverên wekî Hewraman û Selasê 
Bawecan û Ciwanro jî, bi “Kulaw û Leçik” 
tê naskirin û li herêma Sine û Erdelan jî 
bi “Kulaw û Şewben” navdar e.

Leçik, qumaşekê nerm û sêgoşe ye ku 
serekê wê bi Derzîyê liser Kulaw de tê 
girêdan û du goşeyên din jî, ji alîyê çep û 
rast ve liser mil û nav mil de belav dibin 
û goşeyek dikeve ser sing û goşeyên din jî 
dikeve ser piştmil.

Reng
Yek ji taybetmendîyên herî balkêş yê 

kincên jinên kurdên Kirmanşanê, pir-
rengî û hebûna hêmayên jîyan û xwezaya 
Kurdistanê ye.

Cilên jinên kirmanşanê, şad û vekirî ye 
û di heman demê de xwedî formeka sade 
ne. Nîşaneyên jîyan, şaristanîyeta taybet 
û resena kurdî ye, ku qet kevn nabin û 
mohra taybet bi kurdan jî liser heye.

Nîşaneya taybet ya kincên Kirmanşanê

Sargon serkeftinên xwe liser 
Çîyayê Şaho neqişandîye

Velvîna jîyanê û reng:

 Li gorî Roj-Jimêra Sargon, Aşûrî li Karala û Yetî li Alabirya, serokên şoreşa li dijî xwedawendên Aşûr 
bûn, lewma di şeşemîn sala desthilata xwe de ango 716 berya zayînê Sargon êriş kir ser Çîyayên 
Zagros û dijberên xwe serkut kir.

Kinc , taybetmendîyên herêmî 
û jîyanî, reng û hêmaya yekem 
nîşaneye ji bo cuda kirina 
neteweyeî ji netewên din. Di 
wê derbarê de Kirmanşan jiber 
pirçandî û taybetmendîyên 
zimanî û tayifî ku heye.

31
Ê Kanûna Paşî, roja sêşemê, 
nîvrokî gava li texsîyekê si-
war bûm ku herim bigihêjim 
balafira xwe ya bo Stenbolê, 

berfa ku ji roja ez hatibûm Dîyarbekirê 
kêm caran sekinîbû, cardî dest pê kiribû. 
Şifêrê girs, qemer û bi dest û pê, radigi-
hand ku ew ne texsîya wî ye, a hevalê 
wî ye. Lê sedema ku hêdî diçû ne ew 
bû. Tekerên texsîyê dûz û hilûs bûbûn. 
Dema em jiser rîya Mêrdîn ketin ser rîya 
balafirgehê got ku ‘li wir’ ji meha 12an 
de bikaranîna tekerên zivistanê bûye 
mecbûrî, lê jiber ku ti berfek nehatibû 
heta wê çaxê, diranên wan tekeran liser 
asfaltê mehîyabûn û piştî ku xêr di teker-
an de nemabû niha jî ecêba xwedê berf 
dihat. Hînê werê, gotina wî di nîvî de, 
dîtina min dît tiştekê hişk got “qurpp!” û 
li cama pêşî a seyareyê ket. Min got qey 
kevir bû ji cîyekê pekîya, lê wî got “Na, 
teyrikek bû.” Hawirdor heta cîyê ku çavê 
mirov didît spî bûbû û teyrikên birçî û 
bê êm çarneçar xwe li reşîya nava rîyê 
diqelipandin. Me hêvî kir ku tiştek pê 
nebûbe.

Li balafirgehê ez hîn bûm ku şeş 
seferên ku wê rojê ji wê balafirgehê 
radibûn betal bûbûn û ji wan şeşan pey-
ama betalbûnê tenê ji rêwîyên sefera me 
re nehatibû şandin. Ji bextê min î çê re di 
deqeya dawî de paldankeka di di sefereka 
saet heştê êvarî de hatibû valakirin; min 
tavilê ew cî girt jibo ku nemînim roja dî. 
Lê kurikekê qelew ê li dikana alav û tîtik 
mîtikên dîyarîyan lê dihatin firotin, ku bi 
heqdestê eşyayên mirovan bi emanetî li 
ba xwe hiltanî, piştî ku min bahola xwe 
teslîmî wî kir bi derbirrîneka bêxem ez 
hişyar kirim: “Balafira saet heştan jî dê 
betal bibe.”

Li derve berfê bêtir dabûyê û ihtimal 
bû ku pîst nehatana paqijkirin. Wê demê 
dê mimkun nebûya ku min di balafirên 
roja dî de jî cî bidîtaya, çunkî rêwîyên 
îro giştûk bo sibê hatibûn veguhestin. 
Li hêwana ber derî a balafirgehê, gava li 
benda otobêsa navbajêr bûm, ji nişka ve 
pêjna ku ez ê heta hetayê li wir bimînim 
bi min re çêbû. Mîna dema Aureliano 
(lehengekê pirtûka Sed Salên Tenêtîyê) 
ji mala dostika xwe tê mala dîya xwe; 
hingê baraneka gurr didê, ew jî dibêje 
baran kengî bisekine dê vegere malê, lê 
baran heta çar salan nasekine li Macon-
doyê. Hînga ku otobêsa navbajêr, di nav 
kulîyên berfê re berev nava bajêr hêdî 
hêdî bi rê ve diçû, min biryar dabû ez ê 
biçim kû…

Yekem û yekane
Çend  roj berê, cara yekê, hevalekî ez 

anîbûm vî cîyê hanê bo ku çay û qeh-
weyekê vexwin. Tevî ku hin cafeyên dî ên 
ku zemanekê mirov cîyê rûniştinê di wan 
de nedidît vala bûn, wê rojê tevgereka 
boş li vî cîyê nû bi ber çavên min ketibû. 
Heta pêlekê, piştî ku cîyê rûniştinê di 
hundir de nema, xwedîyê cafeyê berê 
hin kesên piştre hatî dabû derve û van 
kesan bi dilxweşî qebûl kiribû ku li wir li 
hêvîya cîyekê vala bimînin. Li jêrzemîna 
avahîyekê, di şûneka ku berê înternet 
cafeyeka xirbende bû de hatibû veki-

rin. Lê navê wê yê bi çar herfên bi stîla 
nivîsê ya Dali liser depekê reş hatibû 
nivîsîn û li raserî pêpelûkên vê jêrzemî-
na ji dûr ve nexuyayî hatibû danîn, bala 
gelekan dikişand: Gabo.

Wê rojê gava min ji xwedîyê wê yê 
zîrek û xerîbdost re bi henekî gotibû 
ku ez ê ji xanima Gabo (G.G. Márquez) 
re gilîyê wan bikim ku navê wî bi kar 
anîne, bi kurtî wiha li vê pêşnîyazê vege-
randibû: “Em ê kêfxweş bibin.” Mirov 
rastîyê bibêje, ez hinekî şaş jî mabûm ku 
hezkirina vî nivîskarê Kolombîyayî ya ku 
gelekî zêde ye li nav xwandeyên me û ên 
cîhanê pêkve, gihiştibû radeyeka wiha ku 
ne tenê bi nav, herwiha bi tema û kon-
sept jî mohra xwe li cîgehekê xwarin û 
vexwarinê xistibû. Dîwarên wê yên hun-
dir ên ku seranser bi rengên kesk û zer 
hatibûn boyax kirin çapa taybet a sala 
40. a Sed Salên Tenêtîyê jî dianîn bîra 
mirov, Kolombîyaya Gabo jî û kulîlkên 
zer ên ku evî nivîskarê mezin aşiqê wan 
bû jî. Lewma min hingê ji xwedîyê wê yê 
ciwan, Cahit Şahin, xwastibû ku dema 
careka dî vegerim Dîyarbekirê (xwedê 
dizane kengî!) ez pê re hevpeyvînekê 
bikim bo rojnameyê û wî jî cardî bi 
dilovanî derbirrîbû ku dê gelekî kêfxweş 
bibin.

Sêşemê, piştî nîvro, gava gihiştim 
Gaboyê, êdî ew qinyat bi min re çêbûbû 
ku ez mam li wir. Berfê xweş kiribû û yek 
ji şirîkên Gaboyê, Ertunç, ê ku bihîstibû 
balafira min texîr bûye û ez ê êvarî biçim 
Stenbolê, şikên min xurttir kirin û dîyar 
kir ku ne mimkun bû wê êvarê balafir 
rabûna. Tu nabêjî camêr mihendisekê 
meteorolojîyê bû û her roj di nav vî karî 
de bû; rabû telefon kir bo hevalên xwe 
yên li meydanê dişixulîn, lê li wir jî rewş 
bêhêvî bû. Xem nake, min jî got di dilê 
xwe de, nexwe em ê hevpeyvîneka dirêj û 
bi aramî bikin.

Cahitê ku min hevpeyvîn pê re kir, ji 
Colemêrgê, ji eşîra Mamxuran e. Ev eşîr 
bi dizîya bizinan bi nav û deng bû, lê 

jiber ku di nav salan re karê dizîyê zeh-
met bûbû ew jî rabûbûn bûbûn qesab. 
Mirov li bendê ye ji vê çîrokê meseleya 
keledoşê û kebabê vebe; lê di vir de 
zîvronekeka tûj dertê pêşîya me: Cahit 
vejeteryen, ango goştnexur, e. Helbet ge-
lekî zehmet e gava endamê tevgerekê be 
ku temenê wê hindî temenê wî heye yan 
tine ye, nexasim li bajarekê ku xwarin 
pirranî wekî hev in û goşt bi rengekî rîya 
xwe bi nav her xwarinê dixe. Lê wekî 
gelek zehmetîyan ku gava tûşî zîrekîya 
kargerî û afirînerî dibin, dibin destpêka 
nûjenîyekê û derîyekê teze vedikin, ev 
derd jî bêçareserî namîne. wekî nivîskarê 
ku pirtûka ku dixwaze bixwîne dinivîse, 
wekî derhênerê ku filîmê ku dixwaze 
temaşe bike çêdike, ew jî cafe-xwaringe-
ha ku dixwast bihatayê ava dike.

Wê şikestina xeyal û hêvîyên xwe 
ji bîr nekirîye gava sala 2010an, di 26 
salîya xwe de, nû hatibû Dîyarbekirê. 
Cafe hemû bi sedr û mînder û kursîyên 
xwe wekî hev bûn, li aşxaneyan hema 
bibêje menû jî tinebûn, xwarin gişt goşt 
û kebab bûn, li her derê di televizyonên 
vekirî de gurmegurma kenalên wekî 
Powertürk û Kral Fmê bû. Wî dixwast 
cîyekê xweser hebe, bi dekora xwe, rengê 
xwe, menûya xwe û muzîka xwe: Dixwast 
li Jazzê guhdarî bike! Navê yekem cîyê ku 
piştî ku dîya xwe ya li Colemêrgê qanih 
kir û bi zêrên wê vekir, kir Jazz Mahal. 
Li vî cîgehê ku 8-9 mehan şixuland 
çalakîyên hunerî jî li dar xistin; gazî 
helbestkar û hunermendên wekî Kawa 
Nemir, Rênas Jîyan û Kazım Öz kir, û di 
van şevên ku bi bilêtan mirov dikaribû 
têketayê de, berevajîyî gumanên xelkê, 
di hundir de cî nedima. Westan, girtina 
bavê wî a ji doza KCKê û hin meseleyên 
dî ew neçar kir ku vî mekanî bifiroşe 
û alîkarîya malbata xwe bike. Piştî ku 
hewildaneka wî ya dî a dîsa bi navê Jazz 
Mahalê neçû serî û di 2-3 mehan de dev 
ji wê jî berda, êdî çavê xwe li tiştekê dî di-
gerand. Rojekê dema li malê ji mêvanekê 
xwe yê Awistiryayî re xwarinek amade 
dikir tiştek di nava serê wî de pê ket. 
Hevalê wî yê vegan bê hemdê xwe li aşx-
aneyeka nava bajêr xwarineke ku bi goşt 
hatibû çêkirin xwaribû, lewma pêwîst bû 
ew li malê jê re xwarinan çêbike. Nexwe 
tişta divîya ev bû: Cîyekê bo veganan!

Cîyê pisîkan 
Li maseya ku em rûniştine û diaxivin 

qurmikekê daran ê wekî sênîyeka piçûk 
heye û li serê, dîsa bi stîla Dali, wiha 
nivîsîye: Aşk ve Öbür Cinler. Ne tenê 
li ser a me, lê liser çendek ji nêzîkî 20 
maseyên li hundirê cafeyê qurmikekê 
wiha ê navê pirtûkeka Márquez liser 
heye danîne. Ne tenê hezkirên Márquez 
ên mîna min, rîya kesên ku di jîyana xwe 
de cara yekem navê wî li vir bihîstine jî 

bi vir dikeve û ji yekem û yekane menûya 
seranser vejeteryen a liser maseyê xwarin 
û vexwarinên bi navên balkêş û tay-
bet hildibijêrin. Xwarinên bi îfadeyên 
Márquezane ên wekî “xweştirîn şorbeya 
cîhanê”, “dewekê gelekî vekirî” jî di vê 
menuye de hene, xwarinên herêmî ên 
wekî Sîyabo ku li xwaringehên dî peyda 
nabin jî, û xurek û vexurekên ku Cahit bi 
tesîra hezkirina xwe ya ji sînemaya Pêla 
Nû nav li wan kirine: Kufteya Hiroşima 
Sevgilim, Kufteya Jules and Jim.

Ji gotinên Cahit têdigihêm ku gelekî 
pûte pê dane ku her tiştê di wî cîgehî de 
bi awir û aurayeka hunerî a taybet were 
sêwirandin. Dixwaze mirovên ku tên 
wirê hinekî derd û kulên xwe ji bîr bikin, 
xwe li wir rihet his bikin. Havînê navê 
baxçeyê xwe dikin “Unutma Bahçesi 
(Baxçeyê Jibîrkirinê),” û gelek kes kêfa 
xwe ji vî navî re tînin. Belkî jiber vî hawî 
têkilîyeka henûn û germ di navbera wan 
û xerîdaran de çêdibe. Bi qandî li nava 
bajêr ji derveyî bajêr jî hezkirî û hey-
ranên wan hene û bêhna xwe bi parveki-

rinên wan ên li medyaya sosyal derdixin. 
Cahit bi dilnîyayî radigihîne ku girseye-
ka wan î xerîdaran a gelekî têgihiştî, 
rewşenbîr û elît heye. Hin jin radigihînin 
ku bi qandî xwe li wir rihet his dikin li 
ti dereka dî ya Dîyarbekirê his nakin. Ev 
kes ne tenê ji Gaboyê, wext derbaskiri-
na li Gaboyê, ji her tiştê Gaboyê, ango 
pisîkên wê, jî hez dikin. Cahit serfiraz 
e gava dîyar dike ku gabo-kitchen ne a 
wan e, a pisîkan e. Sê pisîkên wan, Os-
man, Külkedisi û Arsız, bêguman ji her 
kesî pirtir li Gaboyê wext derbas dikin, û 
mirov ji parvekirinên gabo-kitchenê ên 
li medyaya sosyal jî fahm dike ku kesên 
dûrî bajêr dibin çiqas bêrîya van pisîkan 
dikin. Dema Osman di hîna bûyerên Ko-
banîyê de bi kapsuleka gazê ji serê xwe 
birîndar bûbû û du caran emelîyat bûbû, 
gelek kesan li wan gerîyabû û pirsa wê 
kiribû. Qutîya bexşîşan a ji bo pisîkan, 
ku li ser dezgeyê hatîye danîn û hasilata 
wê bo kirrîna xurekên şîrî ên pisîkan tê 
bikaranîn, yek ji wan tiştan e ku li cîyekê 
dî lê rast nehatibûm.

EFSÛNÎ Û RASTEQÎN
li Cahit guhdarî dikim, li hevmînayîya 

serpêhatîyan hay dibim. Rabirdû û 
serpêhatîyên şexsî û malbatî, rabirdû 
û serpêhatîyên Gaboyê, hemû tên li du 
gotinan disekinin: efsûnî û rasteqîn. Ez 
hewildan, destpêşxerî û kargerîya Cahit 
a di vekirin û birêvebirina cîgehan de 
dişibînim a nivîskarekê japonî, murakami 
û jê dipirsim ku gelo ew bi xwe tiştekî 
dinivîse. Belê. Helbestan dinivîse. Ez 
nizanim ku ew ê jî wekî murakami rojekê 
cafeya ku bi serkeftinî pêşde birîye 
bifiroşe û tenê xwe bide ser nivîsandinê 
yan na, lê dixwazim hinekî li reha vê 
efsûnîbûn û rasteqînbûnê bigerim. 

Cahit Şahin dîyar dike ku pêjna efsûnî 
û rasteqîn pêşî ji dapîra xwe kirîye û 
behsa xisletên wê dike. Ne tenê çîrokên 
ku bi zarotî ji wan re digot û vegotina 
wê, lê jîyana wê jî gelekî tesîr li wî kirîye. 

Dapîra wî ya ku 30 sal berê mêrê wê 
rihmet kiribû, digel ku di mala wan de 
dijîya, her tiştê wê, xwarin vexwarin,cil 
û alavên wê tenê ên liser hesabên wê 
bûn, ti carî xwarin û vexwarinên kesî dî 
nedixwar û venedixwar, tiştekê wan bi 
kar nedianî. Vê pîrejina ku wekî stûneka 
qehîm a tenêtîyê bû tenê tiştek li derve 
vedixwar: Çay. Piştî ku Jazz Mahal dewr 
kiribû û bi alîkarîya ku bi malbatê re kir 
xanîyê xwe yê ax ê li Colemêrgê xera 
kirin, roja ku dest pê kirin xanîyekê 
beton ê duqatî lê bikin, dapîra 110 salî bi 
nexweşîya alzheimerê ketibû. Min nepirsî 
gelo piştî vê nexweşîyê dapîrê ji bîr 
kiribû ku her tiştê wê bi tenê bû û cuda 
bû û êdî bi wan re dixwar û vedixwar yan 
na; çunkî dizanim ku gîyanên mehkûmî 
tenêtîya sedsalî ne hin tiştan ti carî ji bîr 
nakin. 

CIWANMERD KULEK

RÛPEL13 [ EDEBÎYAT ]

Edebîyat ji cîyê ku mabû dewam dike
gabo-kitchen: 

”Lê navê wê yê bi çar herfên bi stîla nivîsê ya Dali liser depekê reş hatibû nivîsîn û li raserî pêpelûkên 
vê jêrzemîna ji dûr ve nexuyayî hatibû danîn, bala gelekan dikişand: Gabo.”

“Xweştirîn şorbeya cîhanê”, 
“dewekê gelekî vekirî”  
menuye de hene, xwarinên 
herêmî ên wekî Sîyabo ku 
li xwaringehên dî peyda 
nabin, xurek û vexurekên 
ku Cahit bi tesîra hezkirina 
xwe ya ji sînemaya Pêla Nû 
nav li wan kirine: Kufteya 
Hiroşima Sevgilim, Kufteya 
Jules and Jim.”

 Ji weşanên Weşanxaneya “Sûwal” 
romana nivîskar û helbestvanê kurd 
Hoşeng Osê derket. Navê romanê 
“Bargiranîya Bawerîyê: alozîya pirsê û 
dilbijokîya xeyalan” e û ji 380ê rûpelî pêk 
dihêt. Osê romana xwe ya yekem dîyarî 
bajarê “Oostende” yê Belçîka (ku ev serê 
5 sal in li wir dijî), kirîye.

Çîrok û bûyerên romanê li şoreşa 
Sûrîye li dijî rêjîma Beşar Esed e ji sala 
2011an ta 2013an, lê ne bi şêweyeke dîre-
ket û rasteqîne û tomarkirina bûyerên 
rojane yên hûrik e. Di vê romanê de 
lehingeke sereke nîne û her kesek ji 
kesayetîyên romanê dikare bibe leh-
ingêkî sereke. Çîrok û bûyerên romanê 
di erdnîgarîyeke gelek fireh de rû didin: 
Belçîka, Fas, Swîsre, Amerîka, Tûnis, 
Misir, Îsraîl, Sûrîye, Lubnan, Tirkîye, Iraq 
û li Belçîka bi dawî dibe. Di vê romanê 
de gelek pirsên jîyan, mirin, hezkirin, 
kîn û her wiha pirsê şoreşan û xewnan 
û şikestinên hêvîyan tên pirskirin. Ev 
yek jî bi rêya şopandina jîyanên kes-
ên ji derveyî civaka Sûrîyê ne ku çawa 
pêrgî hev tên û dibin hevbeşê çîrokekê. 
Osê ji heftenameya Basê re eşkere kir 
ku “mebest ji vê romanê ew e ku rola 
destwerdana herêmî û navnetewayî di 
trajîdîyeya ku Sûrîye didome de eşkere 
bike, digel eşkerekirin tevlîbûn û pişt-
girîya mirovahî ya gelek kesên bîyanî 
ji şoreşa Sûrîyê re.” Osê axaftina xwe 
domand û got: “Di vê romanê de tekînka 
hunera nivîsandina nameyan, çîrok, 
helbest, şano, vekolîna sîyasî, dîyalogên 
ramyarî û monolog hatine bikaranîn. 
Ritma demê di vê romanê de ne dûz e, 
gelek çiv û zîvranok tê de heye û girîngî 
di romanê de ne ji demê re lê ji cihan re 
ye, ta qonaxa ku mirov dibêje qey cih jî 
lehingeke ji lehengên romanê ne.”

Têksta vê romanê bi têkst û çîrokên 
metna dîrokê ve pev diçe û hewldide ku 
hin bûyerên din tevlî bûyerên dîrokî bike 
bi mebest û armanca ku çîroka fermî ya 
bûyerên dîrokê têk bibe û derew derxîne.

Roman ji çîroka rikberekî sîysî yê 
rêjîma Esed dest pê dike. Ev rikber 
jî “elewî ye” û ji malbateke oldar e, 
15 salan di zindanên rêjîma Baasê de 
maye.  Piştî ji girtîgehê derdikeve berê 
xwe dide nivîsandinê. Dikeve rewşeke 
bêhêvîbûneke gelek giran jiber ku êdî 
rêform di rêjîm û civak û dewletê de ne 
mumkin in. Şoreşa Tûnisê çirûska hêvîyê 
di hinavê wî de vêdixe û êdî bûyeran û 
rûdawên şoreşan kêlîk bi kêlîk dişopîne. 
Van şoreşan weke vejîneke nû ji gel û 
welatan re dibîne. Dema şoreş li Sûrîye 
vêdikeve, hêvîyên wî hîn geştir dibin. 
Her roja înê dadikeve xwepêşandana û 

jibo azadîyê diqîre û diroşman dibêje. 
Roja 20ê gulana 2011an ku roja înê bû û 
xwepêşandêr navê wê kiribûn “îna azayî”, 
ew kesê rikber, ji alîyê hêzên ewlekarîya 
rêjîma Esed ve tê girtin û revandin. Di 
bin azar û îşkencê de tê kuştin. Yê ku 
wî dikuje serbazeke (subay) elewî ye 
û hevalîyê wî ye gund û zaroktîyê ye. 
Berî ev rikber “muxalif” jîyana xwe ji 
dest bide, gelek organên laşê wî tên 
jêkirin û bi rêya mafîya de ji Ewropa re 
tên şandin. Ev organ dihên Belçîka û di 
gelwdê sê kesên bîyanî de ku li Belçîka 
dijîn tên çandin: zilameke ji Kogo, xortek 
ji Îtalîya û jinek ji Almanya. Orangên 
rikberê Sûrîyê, hinek guhertinan di hîs, 
hest, nerîn meyldarî û jêhatîyên  wan 
de çêdike û êdî ev her sê kes bi wêje û 
huner û sîyasetê mijûl dibin û piştgirîya 
şoreşa Sûrîyê dikin û nûçeyên bûyer û 
xwepêşandan rojane dişopînin. Her sê 
kes di xwepêşandanê li Brûkselê pêrgî 
hev tên, hev nasdikin û dibin heval. Her 
sê kes xewnan dibînin ku li Sûrî ne. Ji 
xwe dipirsin; çima û ji ber çi ev guher-
tin bi wan re çêbûye? Gelo jiber dijber 
jiber organên di laşên xwe de çandine? 
nemaze ku nexweşxan ku hersê yên 
emelîyatên xwe li wê kirine yeke. Piştî 
maratoneke dûdirêj û gereke polîsî, li 
“DNA” ya organan, her sê kes nasdikin 
ku ev organ yên kesekî ne. piştre gera 
li nasname û kesayetîya vê kesî digerin 
û nasdikin ku rikberekî Sûrîye, hesteke 

hevbeş li cema wan peyda dibe ku ew 
deyndarê vî kesê ku gîyana wî bi rêya 
organên wî (kornîye, kezeb û gurçik) re 
ketîye nav gîyanên her sê kesan, jiber ku 
dema organ ji gewd tên jêkirin hîna divêt 
gewd ne mirî be, ango ev organên sax 
hîn gîyanê xwedîyê wan di wan de heye. 

Hoşeng Osê, di sala 1976an li bajarê 
Dirbêsîya binxetê hatîya dinyayê. Bi 
kurdî û erebî dinvisîne. Heta niha 6 
pirtûkên wî yên helbestan hatine çap 
kirin. Endamê PENa Kurd, PENa Belçîka, 
PENa Navnetewî ye. Endamê yekîtîya 
nivîskarên Sûrîyê ye. Di gelek sazîyên 

ragihandinê xebitîye û nivîsandîye weke: 
“Kovara Sorgul, Kovara Rojda, Azadîya 
Welat, Roj TV....” û her wisa nivîskarê 
heftenameya Basê ye. 

UNESCO, Komîteya Mîrateya Cîhanî, nasnavê “Hunermendê 
Aştîyê yê UNESCOyê” da muzîkjenê kurd Nesir Şemme.

Din ava hefteyê de Rêvebira Giştî yê UNESCOyê Irina Bokova 
bi daxuyanîyekê ragihand wan nasnavê  “Hunermendê Aştîyê 
yê UNESCOyê” daye Nesir Şemme muzîkjenê kurd. Nesir 
Şemme, jiber xebatên wî yên liser nirxên muzîkê, dîyaloga wî 
ya bi çandên cîyawaz û parastina wî ya mîrateya muzîkê, ev 
nasnav jê re hatîye dayîn.  Muzîkjenê kurd Nesir Şemme di sala 
1963an de hatîye dinyayê û  ji kurdên feylî ye. Şemme di sala 
1987an de li Bexdayê Enstîtuya Muzîka Bilind xilas kirîye.

Hunermend Nesir Şemme, şahîdî di şerê Îran û Iraqê jî de 
kirîye û dihête gotin  demekê digel zarok û jinan xwe di şikef-
tan de veşartîye. Herwiha wî bobelatên bi ser Iraqê de hatine jî 
bi çavên serê xwe dîtine.

Hunermend Nesir Şemme weke muzîkjenê herî baş ê Iraqê 
hatibû hilbijartin û weke “Şarezayê Ûdê” dihête nasîn. Her-
wiha yek ji hunermendên herî baş ên “Ney”ê jî dihête qebûl 

kirin. Gelek albûmên wî belavbûne. Hunera wî ji alîyê huner-
mendên ciwan gelekî dihête hez kirin.   Herwiha wî li gelek 
bajarên mezin ê cîhanê konsert dane û beşdarî di gelek fes-
tîvalên hunerê de kirîye. Demekê li Tûnis, Misir û Fransayê jî 
hunera xwe îcra kirîye. Heta niha zêdetir ji 8 albumên wî belav 
bûne. Albûma wî ya Maqamat Ziryab (2003) gelekî belav bûye. 

UNESCOyê nasnavê, “Hunermendê 
Aştîyê” da muzîkjen Şemme

“Bargiranîya Bawerîyê” 
behsa şoreşa Sûrîyê dike

Çîrok û bûyerên romanê li şoreşa Sûrîye li dijî rêjîma Beşar Esed e ji sala 2011an ta 2013an, lê ne bi 
şêweyeke dîreket û rasteqîne û tomarkirina bûyerên rojane yên hûrik e.

HÊMIN DILDAR

Derbarê pirs heftenameya Basê; gelo 
kanî kurd di vê romanê de? Hoşeng Osê got: 
“Ev roman behsa tevlîna kurdan ji şoreşa 
Sûrîyê dike û çawa PKKê bi rêjîma Esed re 
kete nav hevpeymanîyê û PKKê - PYDê li dijî 
şoreşê û di dijî kurdên tevlî wê bûn derket. 
Her wiha yek ji lehingên vê romanê (Welat 
Ûso) endamekî PKKê kevn e behsa ezmûneya 
xwe dike û behsa hin çîrokên evînîyê di nava 
gerîlla de ku bi dumahîyeke trajîdîk bi dawî 
bûn dikir. Ev endamê PKKê yê berê, gelek 
rexne li mejî û partîyên dogmatîk dike.”

Osê axaftina xwe domand: “her wisa, 
lehinheke din jî di romanê de kurd e, ji 
Amûdê ye, xortekî penaber e û navê wî 
Serdar e. Ango, di nav bûyerên vê romanê 
de, Kkurd û Kurdistan jî hene. Lê roman xwe 
ne girêdayî cih yan jî netewe yan jî welatekî 
ye, yan jî katgorîyeke taybet e. Gelek cih û 
gelek kategorî şirîk û hevbeşên vê romanê 
ne. Di vê romanê de gelek tiştên fîlozofî û 
sofîzim û xeyal hene. Ne romaneke dîrokî 
ye, lê dîrokê sûde werdige û guman davê je 
liser hin bûyer û kesayetîyên dîrokî, li wan 
zêdedike “.

Herwiha liser pirsa heftenameya Basê de 
ku çima romana xwe dîyarî bajareke Belçîka 
kirîye? Nivîskarê kurd Osê wiha got: “Ev 
welat ez hembêz kirim û jîyaneke birûmet 
û ewle ji min re pêyda kirin ku welatê min 
li welatê xwe ev jîyan min nedît. Qencîya 
welatên bîyanîyê û penaberîyê liser me heye, 
liser asta kar, xwendin, azadîya raman û 
derbirînê, tenduristîyê... hwd heye. vêja me 
qey geleke ez pirtûkeke xwe dîyarî bajarek 
ji bajarên vî welatî bikim?! Gelek kestên 
terorîst, ji nan û ava van welata xwarin û 
vexwarin, lê bi kuştin û teror û komkujî 
bersiva qencîya van welatan dan. Ez jî bi 
pirtûk û wêje bersiva qencîya Belçîka liser 
min û zarokên min didim. Ma qey ev geleke?”

Diwaya romana “Bargiranîya Bawerîyê...”  
ya Hoşeng Osê vekirî dimîne û rê û derî ji pirs 
û xeyalên xwendevanan re verkirî dihêle.

DI ROMANÊ DE 
BEHSA HEVPEYMANÎYA 

ŞAM – PYDÊ HATÎYEKIRIN


